
San Pablobi

.. _CORINTO )
Bainni utire toyagué, ru'ru ba'i
cocare Toyani saobi

Saludo 3 : :
1 Yé'é, Pablo hue'eguébi yua Riusu raoni

jo'casi'qué'é. Riusubi yé'éni éhani, YE'é coca
quéacaiguére baguéte re'huani jo'caza cague,
Jesucristo ba'iyete quéani achoguéte yeé'ére
re'huani raobi. Ja'nca raoguéna, yé'é yua mai te'e
baingué Sdstenes hue'egué naconi ba'iguébi 2 utire
toyani, mésacua, Riusu bainreba, Corinto hué'e
jobore ba'ijénna, utire toyani saoye yé'é. Mésacua
yua Riusu bainreba ba'ijén, si'a Ruisu bain naconi
te'e recoyo ba'ijén, si'a jubé si'aruan ba'icuabi
Jesucristoni bojojén, si'acuabi Ejagué baguéni
cajén ba'iyé mai. 3 Ja'nca ba'ijénna, mai Taita
Riusu, mai Ejagué Jesucristo naconi mésacuani
caraye beoye bojo recofioa re'huajén, conreba
conjén ba'ija’bé cayé yé'é.

Bendiciones por medio de Cristo

4 Mésacuabi Cristo Jesus naconi te'e ba'ijénna,
Riusubi caraye beoye mésacuani cuirani congué
ba'jji. Ja'nca ba'iguéna, mésacua ba'iyete si'arén
ro'tagué, Taita Riusuni caraye beoye surupa cagué
bojogué ba'iyé yé'é. 5 Riusubi mésacuani ja'nca
cuirani congué, bagué caye si'aye mésacuana in-
sireba insiji. Insiguéna, mésacuabi bagué cuirani
conse'ere masireba masini, si'a bainni quéani

achoye poreyé. 6 Queam ach0]enna yequécuabi
Jesucristo te'e ruifie yo'ose'ere achani masiyeé.
Jesucristo cuirani consi'cuare séani, 7 Riusubi
bagué ta'yejeiye baye si'ayete mésacuana ro in-
sini jo'cabi. Ja'mca jo'caguéna, mésacuabi Riusu
insise'ere gare caraye beoye ba'ijén, mai Ejagué
Jesucristo ti'an raija'yete ro'tajén &jojén ba'iyé.
8 Ja'anrén ba'ija'ye téca, Jesucristobi conguéna,
mésacuabi gare jéja recofioa bajén, gare jucha
beocua re’huasi'cua ba'ija'cua'é. 9 Riusubi cuen-
cuenijo'caguéna, mésacuayua bagué Zin Jesucristo
naconi te'e recoyo re'huasi'cua ba'iyé. Ja'nca
re’huasi'cua ba'ijénna, Riusubi tin re’huaye gare
beoye ba'ija'gué'bi.

Divisiones en la iglesia

10 Yureca, yé'é bain sanhué, mésacuabi sa'fiefia
je'o bajén ja'nca yo'oye beoye gare ba'ijé'én. Mai
Ejagué Jesucristo caye'ru te'e cagué, mésacuani
si'a jéja guanseyé yé'é. Meésacua je'o baye gare
jo'cani, te'e recoyo ro'tajén, te'e recoyoreba bo-
jojén ba'lye re’huani ba'ijé'én. Mésacua te'e ruin
y0'0 y0'0jén, te'e cajén bha'ijé'én. 11 Cloé bainbi
yé'éni quéajénna, mésacua je'o bajén ba'iyete masi-
hué yé'é. 12 Mésacua jubé ba'icua yequécuabi,
Pabloni yo'o congué'é yé'é cayé. Yequécuabi,
Apolosni yo'o congué'é yé'é cayé. Yequécuabi,
Pedroni yo'o congué'é yé'é cayé. Yequécuabi,
Cristoni yo'o congué'é yé'é caye. 13Ja'nca cajén
ba'itoca, ¢mésacua yua Cristo bain jubéan tin
jubéan ba'iye ro'taye? ¢Pablo hue'eguébi mésacua
jucha ro'ire crusu sa'cahuéna junni tonsi'qué
ro'taye? ¢Yequéré Pabloni si'a recoyo ro'tani

bautiza giiesere mésacua? jBanhué! 14 Mésacua
jubé ba'icuare cato, Crispo, Cayo, bacua se'gare
bautizahué yé'é. Yequécuani gare bautizamaé'é
yé'é. Ja'nca bautizama'isi'qué séani, Riusuni su-
rupa cayé yé'é. 15 Mésacuabi Pabloni si'a recoyo
ro'tahué caye beoye ba'ija’bé cagué, mésacuani ba-
utizaye beoye baé'é yé'é. 16 Estéfanas te'e hué'e
bain ja'ancuare'ga bautizahué. Yequécua yé'é
bautizasi'cuare ro'taye porema'ifié. 17 Cristobi
yé'ére cuencueni raogué, bain bautizaye yé'ére
guansemaji'i. Bagué cocarebare quéani achoye
se'ga yé'ére raobi. Janca cuencueni raogué ai
masi éja bain cani achoye'ru yé'é cocarebare
cani achoma'ijé'én cagué raobi. Ja'nca quéani
achotoca, Cristo junni tonsi cocare ta'yejeiye
beoye quéani achotoca, ja'an cocare ro huesoni
si'are'abi.

Cristo, podery sabiduria de Dios
18 Cristo junni tonsi cocare cato, ro bain hueséni
carajeicuabi achani, ro huesé éaye cayé cajén, ro
jayajén sehuocua ba'iyé. Riusu bain cuencueni
téaja'cuaca achani, Riusu ta'yejeiyereba coca'é
cajén ro'tajén ba'iyé mai. 19 En coca bagué toyani
jo'casi coca fiaca caji.

Ro én yija ba'iye ye'yesi'cua, bacua masini cayete
fu'fiu glleseni senjoja'gué'é yé'a.

Bacua masiye ye'yese'ere éfiani, Ro ye'yehué
bacua, cagué senjoja'gué'é yé'€, canijo'cabi
Riusu.

20 Yureca én yija ba'iye masiye ye'yesi‘cua, ira

coca ye yocua masiye coca cajén sehuocua,

ja'ancuare cu'eto, gare tinjafie beoye ba'iyé. Ro

én yija bainbi masi coca caye ro'tacuareta'an,
Riusubi ro huesé éaye case'e'@ caji, Riusubi
ta'nhueji. 21 Riusubi si'aye masiye re’huani
jo'caguéna, ro én yija ba'iye ye'yesi'cuabi éfani,
ro bacua masiye porején, Riusu ba'iyete gare
ye'yvemaé'é. Ja'nca ye'yemajénna, Riusubi mai
huana bagué bainrebare cuencueni raogué,
bagué quéani achoye guanseguéna, ro én yija
ba'iye ye'yesi'cuabi achani, ro huesé &aye
caji cajén, ro jayaye sehuojén ba'lyé. Ja'nca
ba'icuata'an, yequécuabi achani Jesucristoni
si'a recoyo ro'tajénna, Riusubi bacuana bojogué,
bacuare téani re’huani baji.

22 Yureca judio bainbi Riusu ta'yejeiye yo'ore
yo'oni €fojé'én cajén éjoye. Griego bain'ga bain
ba'iye si'a masiye ye'yefiu cajén &oyé. 23 Ja'nca
&jocuata'an, yéquénabi Cristo ba'iye se'gare, quéani
achojén ba'iyé.  Riusu Raosi'quérebabi crusu
sa'cahuénajunnitonbi cajén quéani achojén ba'iyé.
Ja'nca quéani achojénna, judio bainbi achani, Gu'a
coca se'gare cayé cajén ro béinjén carajeiyé. Judio
bain jubé ba'ima'icuabi achani, Ro huesé &éaye
cayé cajén, yéquénani ro jayajén sehuoyé. 24Ja'nca
sehuocuata'an, Riusu bain choisi'cua judio bain
ba'itoca judio bain beotoca, bacuabi Cristo
ba'iyete achani Riusu ta'yejeiyereba ba'i coca'é
cajén, Riusu coca masireba case'e'é cajén, bojojén
ba'iyé. 25 Ro én yija ba'iye ye'yesi'cuabi mai Ejagué
Jesucristo junni tonsi cocare achani, Jéja beocuabi
ro huesé éaye cayeé cajén jayacuata'an, Riusubi ai
ba'iye ai masiguébi ai ta'yejeiyereba yo'oni éfofie
poreguébi ba'iji. 26 Yureca yé'é bain sanhué,

Riusubi mésacuare cuencuenire’huaguéna, ja'anre
ro'tajé'én. Bainbi mésacuare €fiato, bain masiye'ru
masicua, jéja bacua, qué'ré ta'yejeiye &ja bain
ba'icua, ja'ancuaru beohué mésacua. Choa jubé
se'gabi ja'nca baé'é. 27 Ja'nca ba'icuabi ro huesé
éaye ba'ijénna, Riusubi éfiani bain masicuani
jayaza cagué, mésacuare cuencueni re’huani
baji. Jéja beocuani éfani, bain jéja bacuani
jayaza cagué, mésacuare cuencueni re'huani baji.
28 Riusubi bonse beo hua'na, etoni senjosi hua'na
ja'ancuare éfani, €ja bain re'oye achoye cacuani
jayaza cagué, bacuare cuencueni re'huani baji.
29 Bainbi én cocare cajénna, bacuare énseji: “Yé'é
se'gabi yé'é ba'iyete re’huaye poreyé” Ja'an cocare
cama'ifie cagué, bagué bain cuencuesi'cuare
jéja ba huamnare re'huani, bainni €éfioji Riusu.
30 Yureca, mésacuabi Jesucristo naconi te'e recoyo
ba'ijénna, Riusu se'gabi ja'an ba'iyete re’huacaji'i.
Riusubi re'huani jo'caguéna, Jesucristobi mai
gu'a jucha ro'ire junni tongué, maire masicuare
re’huabi. Bagué ba'iye'ru gu'aye beo huamnare
maire re'huabi. Gare carajeima'icuare maire
re'huabi bagué. 31Ja'nca re'huaguéna, bagué coca
cani jo'case'e'ru yo'ojén bafiuni. En Coca: “Yo'oye
pore coca caye yétoca, mai EJague Riusu se'gabi
ye € ba'iyete re’huaye poreji, cajén bafiuni” cani
jo'case'e ba'iji.

2

Elmensaje de Cristo crucificado
1 Yé'é'ga Riusu cocarebare quéani achoguébi
mésacua jubéna ti'anhué, yo'je sanhué. Ja'nca

ti'anguébi €&ja bain masi cocabi mésacuani
yihuomaé'é yé'é. 2Jesucristo ba'iye, bagué crusu
sa'cahuéna junni tonse'e, ja'an se'gare quéani
achoza cagué, mésacuana ti'anhué yé'é. 3Ja'nca
ti'anni, mésacua naconi ba'igué, yé'é se'gabi ro
éja beo hua'gué baé'é. Riusu yo'o guansese'ere
huacha yo'oma'ifie cagué, ai huaji yéhué yé'e.
4 Ja'nca ba'iguébi éja bain masi coca caye'ru
mésacuani coca camaé'é yé'é. Riusu Espiritubi
ta'yejeiye yo'o glieseguéna, Riusu cocarebare
mésacuani quéani achohué yé'é. Ja'nca quéani
achoguéna, meésacuabi Riusu ta'yejeiyereba
ba'iyete masihué. 5 Riusu cocarebare quéani
achogué, én yija ba'iyete ye'yesi'cua masiye
caye'ru catoca, mésacuabi Cristoni si'a recoyo
te'e ruifie ro'tama'ire'ahué. Ja'nca séani, mésacua
yua Cristoni te'e ruifie si'a recoyo ro'taja'bé cagué,
Riusu ta'yejeiyereba ba'iye'ru bagué cocarebare
mésacuani quéani achohué yé'e.

Dios se da a conocer por medio de su Espiritu

6 Yureca masi cocare ye'yoye yétoca, Cristo
ba'iyete ye'yesi'cuani quéayé mai. Ro én yija
ba'iyete ye'yesi'cua masiye caye'ru cama'ifié. Eja
bain masiye cayere'ga quéama'ifié. Ja'ancuabi
carajeija'cua ba'iyé. 7 Mai masi cocare cato,
tin ba'iji. Riusubi ru'rureba ba'ijja'yete ro'tani,
yequecuam zoe quéama'igué baji'i. Ja'nca ba'iguébi
yurena se ga maini queay Riusu. & Yurefia bain
éjacuaca ja'anre gare masimaé'é. Masitoca, mai
ta'yejeiyereba Ejaguéte crusu sa'cahuéna huani
senjoma'ire'ahué. 9 Ja'nca ba'iguéna, mai masi

cocare cajén, Riusu coca toyani jo'case'eru cayé

mai:

Riusubi bagué bain concua, baguéni ai yéjén bo-
jocua, ja'ancuani ro'tani, ai ta'yejeiyereba
ba'ija'yete bacuare re'huacaji'i.

Bagué ai ta'yejeiyereba ba'ija'yete cato, masiye
gare porema'ifié.

Bain facobi €éfato, bain ganjobi achato, bain
recoyobi ro'tato, ja'anre masiye gare
porema'icua'é bain hua'na, toyani jo'case'e
ba'iji.

10 Ja'an cocare toyani jo'casi'québi mai
ta'yejeiyereba ba'ija'ye re'huase'ere maini masi
glesebi. Bagué Espiritubi maina gaje meni bani,
maini masi glesebi. Riusu Espiritute cato, si'aye
masiji. Riusu ta'yejeiyereba yahue masise'e si'aye
masiji.

11 Bain hua'na'ga yahue ro'tajénna, yequécuabi
bacua yahue ro'tase'ere masiye gare porema'ifié.
Ba ro'tacua se'gabi masiyé. Giina'ru Riusubi
yahue ro'taguéna, yequécuabi bagué yahue
ro'tase'ere masiye gare porema'ifié. Riusu
Espiritu se'gabi masiye poreji. 12]Ja'nca masiye
poreguébi maina gaje meni, maini baji. En y1]a
ba'iyete ye'yesi'cuabi masi glesese'ere ye'yemaé'é
mai. Riusu Espiritu masi gliesese'ere ye'yehué.
Ja'nca ye'yejénna, Riusubi bagué ta'yejeiye baye
si'ayete mainaro insinijo'caji. 13Insinijo'caguéna,
maibi Riusu Espiritu masi cocare ye'yeni, bainre
quéajén ye'yoyé. En yija ba'iye ye'yesi'cua masi
cocare ye'yeni quéama'ifié. Riusu Espiritu masi
coca se'gare ye'yeni (uéajén, Riusu Espiritu

bacua se'gani ye'yoyé mai, Riusu Espiritu se'ga
masise'ere séani.

14 Riusu Espiritu beocuare cato, Riusu ta'yejeiye
bayete coni baye gare porema'ifié. Riusu Espiritu
se'ga masise'ere séani, Riusu Espiritu beocuabi
ye'yeye gare porema'ifié.  Bacuani quéatoca,
bacuabi ro achajén, ro jayaye sehuojén ba'iyé.
15 Riusu Espiritu bacuaca si'a bain ye'yose'ere te'e
ruifie masiye poreye. Janca porejénna, yequécuabi
bacua ba'iyete masini, bacuani ye'yoye gare
porema'ifié. 16 Riusu coca toyani jo'case'e'ru
glina'ru ba'iji. En coca: “Riusu ro'tayete cato,
yequécuabi masiye gare porema'ifié. Mai Ejaguéni
coca ye'yoye gare porema'ifié.” Ja'an coca
toyani jo'case'e ba'iguéna, yéquéna hua'naca
Jesucristo naconi te'e recoyo zi'inni ba'icuabi
bagué ro'taye'ru te'e ro'tajén ba'iyé.

3

Compafieros de trabajo al sirvicio de Dios

1 Yureca, yé'é bain sanhué, mésacuani coca
ye'yoto, Riusu Espiritu beocuani ye'yoye'ru
ye'yoye bahué yé'é. Ro bain ro'taye'ru ro'tajén
baé'é meésacua. Cristoni ye'yeye ai carabi
mésacuare. 2-3Ja'nca ba'ijénna, mésacuani ta'yejeiye
ye'yomae'e. Zin huamna chuchucuabi jéja
aonre aifie porema'ifie'ru mésacua baé'é. Janca
porema'icuaru ba'ijén, Riusu ta'yejeiye masi
cocare ye'yeye poremaé'é meésacua. Yuta ye'yeye
carabi mésacuare. Ja'nca ba'ijén, yure'ga ro bain
ro'tayeru ro'tajénna, ye'yeye caraji mésacuare.
Meésacuabi saTiefia ba'iyete ro éa éfafie ba'ijén,

sa'Tiefia ro je'o bajén, ro bain ro'tajén yo'oye'ru ro
y0'0jén ba'iyé mésacua. 4Ja'nca yo'ojén, yequécuabi
Pabloni yo'o congué'é yé'é cayé. Yequécuabi
Apolosni yo'o congué'é yé'é, cayé. Ja'nca cajén
ba'icuabi ro bain ro'taye'ru ro'tajén, cue'yojén
y0'0y€ mésacua.

5> Yureca, mésacuabi Apolos ba'iye, Pablo ba'iye,
ja'anre te'e ruifie ye'yemaé'é. Mai Ejagué guansesi
y0'0 concua se'ga ba'iyé yéquéna. Ja'nca ba'icuabi
Riusu cocarebare quéani achojénna, mésacuabi Je-
sucristoni si'a recoyo ro'tahué. Riusubi bagué
bainre €fani, ga bainguéni bagué yo'ore caguéna,
yéquéna se'gabi ba yo'ore yo'oyé. Ja'nca yo'ojén,
mésacuani Riusu cocarebare quéani achojén yihuo-
hué. ¢Ja'nca yo'o yo'ojén, yé'ébi aon tafie'ru Riusu
cocarebare mésacua recofioana jo'cahué. Apoloca
oco jafiufie'ru mésacuani recoyo ro'taye congué
baji'l. Ja'nca yo'o yo'ocuata'an, Riusu se'ga si'a
aon iroye masiguébi qué'ré jéja recoyo bacuare
meésacuare re’huabi. 7 Ja'nca séani, Riusu bain
concua, aon tancua, oco jafiucua, ja'ancuabi Riusu
guansesi yo'o se'ga yo'ojén ba'iyé. Ta'yejeiye ma-
sicua beoyé. Riusu se'ga aon iroye masiguébi
qué'ré jéja recoyo bacuare bagué bainre re'huaye
masiji. 8 Aon tancua, oco jafiucua, ja'ancuabi
te'e yo'o yo0'0jén, Riusuni te'e yo'o conjén ba'iyé.
Ba'ijénna, Riusubi éfiani, maire ro'iji. ° Yéquénabi
janca yo'o yo'ojén, Riusure yo'o concua se'ga
ba'iyé. Riusubi guanseguéna, bagué yo'ore te'e
yo'0jén concua se'ga ba'ijén, bagué cocarebare
mésacuani te'e ruifie ye'yojén ba'iyé.

Ja'nca ba'ijénna, Riusubi mésacua jubéni éfagué,

“Yé'é bainreba'é” mésacuare caji. “YE'é€ cocarebare
te'e ruifie ye'ye bi'rajén, yé'é ba'iye'ru bojora'ré
ruin birayé” mésacuare cagué bojoji Riusu.
10-11 Yureca, Riusubi yé'ére guanseni conguéna,
mésacua jubéna ru'ru ti'anni, bagué cocarebare
mésacuani te'e ruifie ye'yoni masi giiesegué baé'é
yé'é. “Jesucristo yua Riusu Raosi'quérebare séani,
baguéni si'a recoyo ro'tani, Riusu bain ba'iye
poreyé” cagué, bagué cocarebare meésacuani
ye'yogué baé'é yeé'e. Tin ye'yotoca, Riusu
bain ba'iye gare porema'ifié. Ja'nca te'e ruifie
ye'yoguéna, yequécua'ga Riusu cocare meésacuani
ye'yojén ba'iyé. Janca ba'ijénna, te'e ruifie €éfiajén
ye'yoja'bé cagué yihuoyé yé'é. 12 Te'e ruifie éfajén,
Riusu cocarebare te'e ruifie ye'yojén ba'itoca,
bacua yo'o yo'ose'e yua gare carajeiye beoye
ba'iji. Te'e ruifie éfamajén, Riusu cocarebare
huacha ye'yojén ba'itoca, bacua yo'o yo'ose'e
yua gare carajeiji. 13-14 En yija carajei umuguse
ti'anguéna, Riusu toare zéonni, si'a én yija ba'iyete
éoni si'ani, ba ye'yocua yo'o yo'ose'ere éfiani, te'e
ruifie ye'yose'e ba'itoca, gare carajeiye beoye
ba'iguéna, Riusu bayete ba ye'yocuana re'oye
insija'gué'bi. Jesucristo ba'iyete te'e ruifie ye'yoni
jo'casi'cua séani, Riusu insija'yete coni baja'cua’é.
15 Yequécua, Riusu cocarebare te'e ruifie éfiamajén,
huacha ye'yojén ba'itoca, bacua yo'o yo'ose'e yua
gare cara]elguena Riusubi bagué bayete bacuana
ta'yejeiye insima'ija'gué'bi. Bagué bainre bacuare
re'huani baja'guéta'an, Riusu toabi jéaye cato,
bacuabi jéaye porema'ijénna, Riusubi bacuare
bojora'ré téani baja'gué'bi.

16 Yureca, yé'ébi ye'yo coca caguéna, mésacua
achajé'én. = Mésacua jubé yua Riusu ba'iru'é
caguéna, Riusu Espiritubi mésacua jubérebare
ba'igué ba'iji. ¢Mésacua guere yo0'0jén, ja'anre
ye'yvemate'ne? 17 Riusu ba'iru cuencuesi'cuare
S€ani, yequécuabi ti'anni, bacua si'si ye'yoyebi
huesoni si'ama'ija’bé. Huesoni si'atoca, Riusu'ga
bacuare'ga huesoni si'aja'gué'bi. Riusu ba'irute
cato, mésacua recofioa jucha beoye ba'iji.

18 Yureca, mésacua ba'iyete gare huacha ro'taye
beoye ba'ijé'én. Mésacua jubé ba'icua, yequécuabi,
Bain masiye'ru qué'ré masi éjagué'é yé'é ro'tajén
ba'itoca, ro én yija ba'iyete ye'yesi'cua masiyete
jo'cani senjojé'én. Ro huesé huamnara'ru ruinjé'én.
Ja'nca ruintoca, Riusubi mésacuare te'e ruifie masi
€jacuare re'huaji. 19 Riusubi ro én yija ba'iyete
ye'yesi'cua masiyete cato, gare huesé hua'na se'ga
ba'iyé. Bagué coca toyani jo'case'ere éfiato, fiaca
caji: “Ro én yija ba'iyete ye'yesi'cua, masi &jacuabi
ro coquején, si'aye ba €aye ro'tato'ga, Riusubi
bagué fNacobi éfiani, bacuare énseji” toyani jo'case’e
ba'iji. 20 Yeque coca'ga toyani jo'case'e ba'iji: “Ro
én yija ba'iyete ye'yesi'cua masi EJacuabl éa éfani
ro'tajénna, Riusubi masini, Ro ro'tajén, ro yo'oyé
bacua, caji.” 21 Ja'nca toyani jo'case'e ba'iguéna,
ro bain hua'na masi €jacua ba'iye catoca, bacua
masiyete ta'yejeiye caye beoye ba'ijé'én. Riusubi
bagué coca ye'yocuare cuencueni, mésacuana
saoguéna, mésacuabi Riusu ba'iyete qué'ré ye'yején
ba'ijé'én. 22 Yé'é, Pablo hue'egué, Apolos, Pedro,
yéquénabi &ja bain ba'iye éfiocuata'an, mésacuani
yo0'0 conjén raisi'cua se'ga ba'iyé yéquéna. Ja'nca
ba'ijénna, mésacua yua yéquénani coni bajé'én.



1 CORINTIOS 3:23 xii 1 CORINTIOS 4:5

Si'a én yija re'otore'ga, mésacua ba'i umuguseiia,
mésacua junni tanjairén, yurera, jé'te raija'rén,
si'aye Riusubi rehuacani jo'caguéna, mésacua
coni bajé'én. 23 Coni bajénna, Cristobi mésacuani
coni baji. Coni baguéna, Riusu'ga Cristoni coni
bagué séani, mésacua yua gare carajeiye beoye
ba'ija'cua’é.

4

Eltrabajo de los apOstoles

1Yureca, yéquéna hua'na ba'iyete cato, Cristore
y0'0o concua se'ga ba'iyé yéquéna. Riusubi bagué
cocarebare yéquénani masi gueseguéna, bagué
bainrebani gliina'ru masi giiesején, Riusure conjén
ba'iyé. 2 Riusure yo'o concua ba'ijén, bagué
yéye'ru jo'caye beoye yo'ojén ba'iye bayé. 3 Yé'é'ga
ja'nca yo'ogué ba'iguéna, yequécuabi yé€'é yo'ogué
ba'iyete €fiani, Huacha yo'oji catoca, ja'an cayete
ta'yejeiye ro'tama'ifié yé'é. Meésacua, yequécua
Justicia yo'ofiu cacua, si'a bainbi yé'ére cajén,
Huacha yo'oji cajén ba'ito'ga, ja'an case'ere gare
ro'tama'iiié yé'é. Yé'é'ga ja'ansi'quére ro'tague,
ja'anre caye ro'tama'ifié. 4 Yé'é ba'iyete éfato,
gare gu'aye caye porema'ifié yé'é'ga. Ja'nca
caye porema'iguéta'an, re'o baingué ba'iye caye
porema'ifié. Yé'é Ejagué Jesucristo se'gabi yé'é
ba'iyete éfiani masiji. 5 Ja'nca masiguéna, bain
ba'iyete éfani, te'e jéana gu'aye caye beoye
ba'ijé'én. Mai Ejagué éfiojai umuguse ti'anguéna,
si'a bain yahuereba ro'tajén ba'iyete éfani,
si'acuani masi gueseja'gué'bi. Bagué fiacobi éfani,

si'acua ba'iyete masini éfiaguéna, ga bainguébi
ti'anni, Riusu ro'ija'yete coni baja'gué'bi.

6 Yureca, yé'é bain sanhué, ja'an cocare
yihuogué, yé'é ba'iyete, Apolos ba'iyete
quéaguéna, mésacua yua yequécua, Riusu cocareba
te'e ruifie masicua, bacua ba'iyete giiina'ru éfiajén
ba'ijé'én. Riusu coca toyani jo'case'ere éfani
ye'veni, yéquéna ba'iyete ro'tani, Riusu coca
case'ere ye'yeni, giiina'ru yo'ojén ba'ijé'én. Ja'nca
y0'0jén ba'ijén, Ja'an &jagué coca se'gare achani
ye'yveza, caye beoye ba'ijén, sa'fiefla ro coca
huéoye beoye ba'ijé'én. 7 Mésacua jubé ba'icua, ga
bainguéni si'a jéja yihuogué cayé yé'é: ;Me'é guere
ro'tagué, éja baingué runza cagué'ne? Riusubi
mé'ére &ja bainguére re’huama'‘itoca, ro ro'tagué
cayé mé'é. Riusubi ja'nca re'huatoca, ro meé'é éja
baingué ba'iyete ta'yejeiye beoye ba'ijé'én.

8 Yureca, mésacuabi ro yo'ojén ba'iyé. Al
re'oye ye'yesi'cua'é cajén, Riusu ba'iyete aireba
masicua'é ro'tajén, ro yo'ojén ba'iyé. Eja bain rufiu
cajén,ro mésacuaba'iye se'gareroro'tajén, yéquéna
coflete roga bainguéni si'a jéja yihuogué cayé yé'é:
¢M@'é guere ro'tagué, éja baingué runza cagué'ne?
Riusubi mé'ére &ja bainguére re’huama'itoca, ro
ro'tagué cayé mé'é. Riusubi ja'nca re'huatoca,
ro mé'é éja baingué ba'iyete ta'yejeiye jo'cani
senjojén ba'iyé. Mésacua yua éja bain ba'itoca,
ai bojojén ba'iyé yéquéna. Mésacua yua €ja bain
ba'itoca, yéquénabi mésacua naconi te'e conjén
ba'ire'ahué. 9 Ja'nca ba'imajén ba'ito'ga, Riusu
yo'o cofle cuencuesi'cuareba ba'iyé yéquéna.
Riusubi yéquénate cuencueni jo'cagué, én yija

bainni yéquénate éfiogu€, yequéré qué'ré ta’ ye]elye
beo hua'nare yequenate re’huani jo'cabi, ro'tayé
yé'é. Ja'nca re’huanijo'caguéna, ro én yija ba'iyete
ye'yesi'‘cuabl yéquénani €fani, Gu'a bain séani,
bacuare huani senjo guesefiu cayé. Si'a én yija
bain, si'a tin re'oto ba'icua, si'acuabi yéquénani
éfani, yéquénani ro jaya €aye €fajén ba'iyé bacua.
10 Yéquénabi Cristo ba'iyete quéani achojénna,
bacuabi yéquénani €fiani, Ro hueséjén cayé bacua,
cayé. Meésacuaca, Al masi &jacua ba'iyé yéquéna,
cajénna, bainbi jaya coca mésacuare cama'ifié.
Ja'ancuabi yéquénani €fiani, Ro porema i huana'g,
cajénna, Meésacuaca, Al re'oye yo'oye porecuae
yequena cayé. Janca cacua ba'ijénna, si'a bainbi
re'oye achajén, mésacuani bojojén, Al masi €jacua'e
mésacuare cajén, Mésacuani gugurini réanjén ba'ye.
Ja'nca ba'icuabi yéquénani te'e ruifie éflamajén, Ro
gu'ahua'na'é, yéquénate cajén, yéquénaniro jayajén
senjofié. 11Ja'nca yo'ojénna, yéquénabi gare yure
técaaon gu'ana ju'incua ba'iyé. Oco €ana ai yo'oyé.
Cafia carajeicua’ga ba'iye. Bainbi yéquénani €fiani,
ro gu'aye cani, yéquénate o saoni sen]one Hué'e
beocua'é yequena 12 Ai jéja yo'o yo'oye'ru, ai
guajaye téca yo '0 yo'ojén ba'ye. quuecuab1
yéquénani gu aye cajén jayatoca, Yyeéquéna'ga
bacuani guma ru gu'aye cajénjayama'ifiié. Bacuani
re'oye yo'oyé. Yequécuabi yequenam je'o batoca,
yéquénabi béifie beoye ba'jjén, ai yo'ojén, gu'aye
sehuomajén ba'iyé. 13 Yequécuabi yéquénani
si'si coca gu'aye catoca, bacuani glina'ru si'si
sehuoma'ifié. Bojo coca se'ga cajén, bacuanire'oye
sehuoyé yéquéna. Si'a én yija bainbi yéquénani
éMani, yéquénani ro hui'ya jayajén, yéquénani ro

saoni senjojén, yure téca ja'nca yo'ojén ba'iyé.

14Yureca, yé'é bain sanhué, én cocare mésacuani
toyani saogué, mésacuani ro béifie caye ro'tama'ifié
yé'é.  Yé'é mami sanhué ai yési'cuare Séani,
mésacuani si'a jéja yihuogué caye ro'tayé yeé'é.
15 Ai jai jubé bainbi mésacuani conjén, Cristo
cocare bojoraré yihuocuata'an, yé'é se'gabi
meésacua taita'ru ba'iyé. Jesucristo cocarebare
quéani achogué ye'yoguéna, meésacuabi achani
Jesucristoni si'a recoyo ro'tahué meésacua. Ja'nca
ro'tajén, mame té'ya raisi'‘cua ruinjén, Riusu
recoyo ro'tayeru te'e ro'tajén ba'iyé. Ja'nca
ba'ijénna, mésacua taita ruén'é yé'é. 16 Ja'nca
ruinsi'québi meésacuani si'a jéja yihuogué cayé
yé'é. Yé'é ba'lyete éfani, gliina'ru ba'ijé'én.

17 Mésacuabi ja'nca ba'ija'ye cagué, yé'é te'e
baingué Timoteore mésacuana saohué. Yé'é mami
ai yési'qué, mai Fjaguéni si'a recoyo ro'tagué,
ja'anguéte cuencueni, Ye'e Cristo baingué ba'iyete
meésacuani se'e quUéajé'én cague baguete mésacuana
saohué yé'é. Ye'é yeyoye Tu ye yogue si'a
Cristo bain ]ubeanna ye'yogué ganifie'ru, gliina'ru
mésacuani ye'yogué ba'ijja'gué cagué, baguéte
mésacuana saohué yé'é. 18 Ja'nca saoguéna,
mésacua jubé ba'icua, yequécua, Eja bain rufiu
cajén ba'icuabi ro coca huéojén, Pablobi raima'iji
cajén ba'iyefia. 19 Cajén ba'icuareta'an, yurera
mésacuana éfagué saiyé yé'é, Riusubi yétoca.
Ja'nca saiguébi ba éja bain cacuare masija'gué'é
yé'é. Bacua coca cayete achani, janrébi qué'ré
se'e, Bacua caye'ru yo'ojabé cagué éhaja'gué'é
yé'é. 20 Riusubi bagué bain naconi ba'igué, coca

caye se'ga yo'oma'iji. Bagué coca case'e'ru si'a
jéja poreguébi gliina'ru yo'oji, mai ta'yejeiyereba
Ejagué séani. 21 ;Yureca, mésacua guere yéye'ne?
Mésacuana €flagué saigué, ¢meésacuani si'nseyete
yéye? 0 ¢mésacuani Si'a recoyo ai yégué, bojora'ré
COfiete yéye?

S

Juicio sobre un caso de inmoralidad

1 Yequécuabi te'e ruifie quéajénna, mésacua
gu'aye yo'oyete achani masihué yé'é. Ro gu'a
bain'ga ja'nca gu'aye yo'oma'ijénna, mésacua
gu'aye yo'oyete jo'camajén ba'iyé. Mésacua
jubé ba'iguébi bagué taita samu ba'i rénjoni ro
yahue baguéna, mésacuabi énsema'ifié. 2 Ja'nca
énsema'icuabi bagué gu'aye yo oyete enamajen
Re'o bain ba'iyé mai ca]en ro ro'tajén yo'ojén
ba'iyé mésacua. jJa'nca yo oma' 1]e 'én!  [Mésacua
jubé balgueb1 janca gu'aye yo'oguéna, etoni
senjojé'en! ,Baguete ota oijén, mésacua jubébi etoni
saojé'én! 3 Yé'é'ga mésacua naconi beoguéta'an,
mésacua naconi ba'iyeru ba'iguébi ba gu'aye
yo'oguéte yuara justiciate ro'tahué yé'é. 4Ja'nca
séani, meésacua yua jubé fé'cajén, mai Ejagué
Jesucristo ba'iyete ro'tajé'én. Yé'é'ga mésacua
jubé naconi ba'iye'ru ba'iguéna, yé'é ro'taye'ru
ro'tajén, mai ta'yejeiyereba Ejagué Jesus cofiete
ro'tajén, ba gu'aye yo'oguéte bagué si'nseyete
cajé'én. > Mésacua jubébi baguéte etoni saojé'én.
Janca etoni saojénna, zupai huatibi baguéni
baja'gué. Ja'nca baguébi ba bainguéni ai jéja ai
yo'o gleseguéna, mai Ejagué Jesus rai umugusebi

ti'angué, yequéré ba baingué mame recoyo
re’huaguéna, Riusubi bagué recoyote téani
re'’huani baja'gué'bi.

6 Mésacuabi Re'o bain ba'iyé yéquéna cajén,
gu'aye ro'tajén ba'iyé. Te'e baingué gu'aye yo'oye
se'gare éflama'icua Séani, si'a jubébi ro gu'ajeijén
ba'iyé mésacua. { M€sacua guere y0'ojén, én coca, ira
bain masi cocare ro'tamate'ne? “Aon huo'co maca
choa ma'caré se'gare harinabéna ayatoca, si'a
harinabéte huo'coji.” 7 Ja'an cocare ro'tama'icua
S€ani, mésacua ira yo'ojén ba'ise'ere gare jo'cani
senjojé'én. Si'a jubébi mame re’huani ténosi'cua'ru
ba'ijén, gu'a jucha beocua gare ba'ijé'én. Cristo
yua oveja huani insise'e'ru mai gu'a jucha ro'ire
huani senjosi'qué séani, mésacua gu'ayete gare
jo'cani senjojé'én. 8]Ja'ncajo'cani senjocuabi Cristo
yéye'ru jo'caye beoye yo0'0jén, mai gu'aye ro'tajén
jucha yo'ojén ba'ise'ere gare jo'cani senjojén, gare
recoyo ténosi hua'na ro'tajén bojojén bafiuni. Is-
rael bain ira ba'isi'cua yo'ojén ba'ise'e, aon huo'co
maca gare quéfioni senjose'e'ru mai gu'a juchare
gare jo'cani senjofiu. Gare coqueye beoye ba'ijén,
te'e ruifie coca cajén bafiuni.

9 Yé'é yequé utire toyani meésacuana Saogueé,
mésacuani flaca yihuohué yé'é: Gu'a bain na-
coni te'e cofie beoye ba'ijé'én cahué yé'é. 10 Ro
gu'a bain si'a én yija ba'icuare camaé'é yé'é.
Ja'ancua, bonse éa éfiajén ba'icua, bonse jiancua,
huacha riusu hua'ina gugurini réancua, si'a gu'aye
yo'ocuare catoca, bacua ba'irute quénéfie gare
porema'ifié. 11 Cristo bain ro coquején cacua,
ja'ancuare cahué yé'é. Cristo baingué ba'iyé yé's,
cani, ja'nrébi romigoni yahue bagué, bonsere éa



1 CORINTIOS 5:12 xviil 1 CORINTIOS 6:4

eéflagué, huacha riusu hua'ina gugurini réangue,
yequécuani gu’ aye cagueé, ]o ‘chana giiebegué, bon-
sere jiangué, ja'anre yo'ogué ba'itoca, baguete
quéfiéni saijén, bagué naconi gare ba'ima'ijé'én.
12 Cristo bain jubé ba'ima'icuare cato, bacua
gu'aye yo'oyete gare cama'ifié yé'é. Mésacua jubé
ba'icua, Cristo bain ba'iye cacua, ja'ancua gu'aye
yo'oyete cani, mésacua jubébi etoni saojé'én, cayeé
yé'é. 13 Riusu se'gabi Cristo bain jubé ba'ima'icua,
bacua gu'aye yo'oyete béifie éfani caji. Janca séani,
yé'é case'eTu yo'Ojé'én: Meésacua jubé ba'igué,
gu'aye yo'ogué ba'igué, ja'anguéte mésacua jubébi
gare etoni saojé'én, caye yé'a.

6

Pleitos ante jueces no creyentes

1 Yureca, mésacuani se'e gu'aye caye bayé
yé'é. Meésacua jubé baingué gu'aye yo'ose'ere
béinjén, ¢mésacua guere yo'ojén, baguéte sani, &ja
baingué Cristoni hueségué, ja'anguéni si'nseye
caye sefie'ne? Cristo bain jubé ba'icuani si'nseye
caye senjé'én. 2 Cristo bain jubé ba'icua, bacua
si'nseye caja'yete ro'tajé'én. Si'a én yija bain
si'nseyete guansején ba'ija'’cua'é. Ja'anre masiyé
meésacua. Meésacuabi janca guansején ba'ija'cua
Séani, ¢mésacua guere yo'ojén, mésacua bain masiye
porema'ifie caye'ne? 3 Mésacua si'a én yija bainni
guansején ba'ijarénbi Riusu anje huamnare'ga
glina'ru guanse]en ba'ijja'cua’é. ¢Ja'nca ba'ija'cuabi
guere yo'ojén, ro én yija juma jucha se'gare
masiye porema'ifié caye'ne? 4 Mésacua bainbi
choa ma'caré gu'aye yo'otoca, ¢mésacua guere

y0'0jén mésacua jubé ba'icua, ta'yejeiye beocua,
ja'ancuani si'nseye caye sefie'ne? S5 Mésacuani ai
béifie cayé yé'é. ¢Mésacua jubé ba'icuare cu'eto,
masi &jaguébi mésacuani justicia caja'gué, te'egué
se'gare tinjafie porema'ifie? ¢ Mésacuabi beoyé
cajén, ro bain justicia cacuare cu'ején, Cristo
bain ba'ima'icuabi éfajénna, mésacua bain gu'aye
yo'ose'ere quéajén, bagué si'nseyete sefié.

7 Mésacua bain gu'aye yo'ose'ere quéani,
bacua si'nseye sentoca, ro guaja yo'Ojén, ro
gu'ajeijén ba'iyé. Mésacua bain gu'aye yo'ose'ere
ro'tama'itoca, qué'ré re'oye ba'iji. Gare justicia
yo'oma'ise'e ba'itoca, qué'ré re'oye ba'iji. 8 Mésacua
te'e jubé bain Cristoni ro'tacua ba'icuata'an,
bacuani go'iye gu'aye yo'ojén bacua bonsere
jlanjén, ai gu'aye yo'ojén ba'iyé mésacua.

9 Gu'a bainbi Riusu ba'i jobona ti'afie gare
porema'icua séani, bacua gu'aye yo'oye'ru gu'aye
yo'oye beoye ba'ijé'én. Gare huacha ro'taye
beoye ba'ijjé'én. Romi hua'nani yahue bajén
gu'aye yo'ocua, huacha riusu hua'ina gugurini
réancua, yequécua rénjo huanani yahue bajén
gu'aye yo'ocua gaje €meécua sa'fiefia yahue
ba'jjén gu'aye yo'ocua, 10 bonse jiancua, bonsere
ba €aye €flacua, jo'chana glebecua, yequécuani
gu'aye cacua, yequécua bonsere tétején huaicua,
ja'ancuabi Riusu ba'i jobona gare ti'afie beoye
ba'iyé. 11 Mésacua jubé ba'icua yequécua'ga ja'nca
ba'isi'cuareta’an, Riusubi mésacua gu'a juchare
senjoni, mésacua recofloa mame ténoni, bagué
bainrebare re’huani, mésacuare re'o bain ba'iye

cabi. Mai Ejagué Jesus ba'iyete ro'tani, bagué

Espiritute ta'yejeiyereba meésacuana insini jo'cabi
Riusu.

La santidad del cuerpo

12 Yureca, mésacuabi én coca cajén: “Riusubi
énsema'itoca, huacha yo'oye beoye ba'iguébi si'aye
yo'oye poreyeé yé'é” cajén, te'e ruifie cayé meésacua.
Te'e ruifie cacuata'an, yequé yo'ore yo'otoca
re'oye yo'oma'iné. “Si' aye yo oye poreye ye 'e”
cacuata'an, ro yee ro'tagué yo oyete ]o caye
porema'itoca, gu'aji. Riusu yéye se'gare yo'ogué
baza cayé. 13 Yequécuabi én coca: “Aon aifiebi
re'oji.  Guétabéte re'o huanoji” ja'an cocare
cacuareta'an, yé'é'ga fiaca sehuoyé: Bain aon, bain
guétabé, ja'anbi si'arén ba'ima'iji. Riusubi huesoni
si'aja’'gué'bi. Riusubi bain ga'nihuéte re'’huani
jo'’cagué, émécua, romicua, sa'fiefia yahue baye
beoye gare ba'ijé'én cabi. Bainbi bacua ga'nihuébi
yo0'o yo'ojén, Riusuni cofie bayé. Riusu'ga mai
ga'nihuéna gaje meni baguéna, mai recoyote
re'o huanoji. 14 Riusu yua mai aon aifie, mai
guétabé, ja'anre huesoni si'aja'guéta'an, mai Ejagué
junni tonsi'quére huajéguéte go'ya rai guesebi.
Janca go'yva rai guesesi'québi maire'ga junni
tansi'cuareta'an, ai ta'yejeiyereba pore Ejaguébi
maire huajécuare go'ya rai giieseja'gué'bi.

15 ¢Yureca, meésacua guere €n cocare
ye'yvemate'ne?  Mésacua yua Cristo bain te'e
jubéreba ba'icuabi mésacua gamnihuébi Cristoni
si'a jéja yo'o conjén ba'iyé. Ja'nca ba'icuabi
mésacua ga'nihuébi gu'a romigo naconi gu'aye
yo'otoca, ai gu'aye yo'oyé. Ja'anre gare yo'oye
beoye ba'ijjé'én. 16 ;Mésacua guere én cocare

ye'yvemate'ne?  Mésacua yua Cristo bain te'e
jubéreba ba'icuabi méscare ye'yvemate'ne? Gu'a
romigona zi'intoca, bago naconi te'e ga'nihué
ba'iye'ru ba'iji. Riusubi én cocare toyani jo'cagué:
“Ba samucuabi te'e baingué ba'iye'ru ba'iyé”
caguéna, gu'a romigona zi'ifie beoye gare ba'ijé'én.
17 Ja'nca ba'iguébi mai Ejagué naconi te'e zi'inni,
bagué naconi te'e recoyo ba'iye'ru ba'iji.

18 Yureca, mésacuabi romigoni yahue baye
ro'tatoca, gare yo'oye beoye ba'ijé'én. Ja'nca
ro'taye beoye gare ba'ijé'én. Bain gu'ajuchayo'oye
ro'tato, romigoni yahue baye, ja'anre yo'otoca,
bagué ga'nihué Riusu re'’huani jo'case'ere gu'aye
yo'oji. Yequé gu'a jucha yo'otoca, banji. Ro
gu'aye yo'oji. Ja'nca séani, romigoni yahue
baye beoye gare ba'ijé'én. 19 ;Mésacua guere én
cocare ye'yematene? ;Mésacua ganihué yua
Riusu Espiritu ba'i hué'e ba'iye ro'tamate? Riusu
Espiritu yua mésacuana gaje meni baguébi mésacua
recoyote ba'iji. Ro mésacua yéye se'gare yo'oye
porema'ifiéoye gare ba'ijé'én. Bain gu'a jucha
yo'oye ro'tato, romigoni. 20 Jesucristobi mésacua
ba'iyete bagué zie jafiuni tonse'ebi ro'iguéna,
mésacua yua Riusu bainreba ruén'é. Ja'nca séani,
mésacuabi y0'0 y0'0jén, mésacua ga'nihuébi gu'a
jucha gare yo'oye beoye ba'ijén, Riusuni bojojén,
Riusu ba'iyete si'a bainni masi giiesején ba'ijé'én.

7

Consejos sobre el matrimonio

1 Yureca, mésacuabi yé'éni coca senni achajén
toyajénna, mésacuani yihuogué sehuoyé yé'é.



1 CORINTIOS 7:2 xxii 1 CORINTIOS 7:9

Meésacuabi romigoni baza cajénna, fiaca yihuogué
cayé yé'é. Romigoni zi'inma'ifie ba'itoca, qué'ré
re'oye ba'iji. 2Ja'nca ba'iguéta'an, gu'a jucha yo'o
éaye ba'itoca, ga bainguébi bagué rénjoni baja'gué.
Garomigo'ga bago énjéni baja'go. 3Romigobi bago
énjé ga'nihuéte te'e zi'ifie yégona, énseye beoye
ba'ija'gué. Emégué'ga bagué rénjo ga'nihuéte te'e
zi'ifie yéguéna, énseye beoye ba'ija'go. 4Enjé hua'na,
rénjo huana, bacuabi cajén, “Yé'é gamnihuéte
pa'roma'ijé'én” bacua huejasi'cuani caye beoye
ba'ijé'én. > Janca ba'ijén, mésacuabi sa'fiefia cajén,
“Zoe ba'i umugusena Riusuni uj aye se 'ga yo'ofiu”
ca]en ba'itoca, sa'fiefia cu'eye jo ca]e én. Ja'nca
jo ca]en janrébi ujani téjini, se'e saTefia te'e
cu'ején ba'l 1]e én. Sa'fefa zoe énsetoca, mésacuabi
sa'fiefla jo'caye ]eJa beojénna, yequéré zupai
huatibi mésacuani gu'a juchare yo'o giiesema'igué.

6 Mésacuani ja'an cocare yihuogué, Meésacua
huejajén ba'ijé'én cagué, gare guanseye beoye
ba'iyé yé'é. Meésacuabi yétoca, huejaye poreyé.
Ja'an se'ga cayé yé'é. 7 Yé&'é yéyete cato, si'a
bainbi yé'é ba'iye'ru ba'iye poretoca, romi beocua
ba'itoca, ai re'oye ba'iji. Ja'nca yéto'ga, Riusubi
bainre re'huani jo'cagué, ga bainguéte tin yo'oye
poreguéte re’huabi. Yequécuabi yequé yo'o yo'oye
porecua ba'iyé. Yequécuabi yequé yo'o yo'oye
porecua ba'iyé.

8 Yureca, huejama'isi'cua, o hua'jecua ba'ijénna,
ja'ancuani yihuogué, yé'é ba'iye'ru ba'ijén gare
huejama'itoca, ai re'oye ba'iji, cayé yé'é. 9Ja'nca
caguéta'an, bacuabi romi huéiye, 0 émé huéiye,
ja'anre jo'caye jéja beotoca, huejajé'én cayé,

bacuani. Bacua Ease'ere jo'caye porema'itoca,
huejajé'én caye. Bacua éase'ena zemosi'cua
ba'itoca, gu'aji. Ja'ancuabi huejatoca, qué'ré
re'oye ba'iji.

10-11 Yureca, Cristo bainrebabi huejasi'cua
ba'ijénna, yé'é yihuo coca se'gare cama'iiié. Mai
Fjagué Jesucristo guanseni jo'casi cocare quéayé.
Romicuabi bacua énjé sanhuéni jo'cani senjofie
beoye ba'ijé'én. Emécua'ga bacua rénjo sanhuéni
jo'cani senjofie beoye ba'ijé'én, quéayé yé'é. Ja'nca
quéaguéta'an, jo'cani senjotoca, yequéni yeconi
huejama'ijé'én. Senjosi'qué naconi se'e te'e
ba'iye porema'itoca, yequéni gare huejaye beoye
ba'ijé'én.

12 Yureca, yequécua huejasi'cua ba'ijénna,
yé'é se'gabi bacuare yihuoyé. Mai Ejaguébi
guansema'iguéna, bacuani faca yihuoyé yé'é.
Cristo bainguébi yua Cristoni ro'tama‘igoni
batoca, “Maibi bafiuni” cagona, bagote jo'cani
senjofie beoye ba'ijé'én. 13 Giina'ru, Cristo
baingobi yua Cristoni ro'tama'iguéni batoca,
“Maibi bafiuni” caguéna, baguéte jo'cani senjofie
beoye ba'ijé'én. 14 Cristoni ro'tama'icuani
huejasi'cua ba'itoca, Cristoni si'a recoyo
ro'tacuabi bacua énjé sanhué o bacua rénjo
sanhué ba'iyete éfato, Cristo bainni huejasi'cua
ba'ijén, Cristo bain mame ténose'ebi mame
ténosi'cua'ru ba'iyé. Janca ba'ima'itoca, bacua
zin hua'na yua jucha bacua ba'ire’ahué. Cristoni
ro'tama'icuabi ja'nca ténosi'cua ba'ijénna, bacua
zin hua'nabi giiina'ru ténosi'cua ba'iyé. 15 Yureca,
Cristoni ro'tama'icuabi bacua énjére o0 bacua

rénjore jo'cani senjofie yétoca, Cristo bainbi bacua
rénjore 0 bacua énjére énsema'ijé'én. Ja'nca jo'cani
senjotoca, Cristo bainbi bacua énjé o bacua rénjo,
Cristoni ro'tama'icua, bacua ba'iyete Riusuni
sehuoma'icua ba'iyé. Cristo bain ba'iyete cato,
recoyo bojojén ba'ijén, jo'cani senjocuare ro
guaja sa'ntiye beoye ba'ijé'én. 16 Janca ba'ijén,
mésacua €njébi, 0 Mesacua rénjobi Cristoni recoyo
ro'tama'iguéna, mésacuabi bacuare Cristo bainre
re'huaye concuata'an, bacua recoyo ro'taja'yete
gare hueséyée meésacua. Janca séani, bacua ba‘iyete
sa'ntiye beoye ba'ijén, Cristoni recoyo bojoye se'ga
ba'ijé'én.

17 Cristo bain si'acuani fiaca yihuogué cayé
yé'é. Cristobi mésacuare bagué bainre re’huani
baguéna, mésacua ba'iyete ro'tani, bagué re’huani
cuencuese'e ba'iyeru ba'ijé'én. Tin ba'iyeru
ro'taye beoye ba'ijé'én. Cristo bain jubéan
si'aruan ba'icuani janca guansegué cayé yé'é.
18 Yequécuabi Go nefio ga'nihué téyosi'cua ba'ijén,
ja'nrébi Cristo bainre re'huasi'cua ba'ijén, go
nefio ganihué téyoma'isi'qué ba'jjama ro'taye
beoye ba1]e én. Yequécuabi go nefio gamnihué
téyoma'isi'cua ba'jjén, Cristo bainre re’huasi'cua
ba'ijén, mésacua go nefio ganihuéte t€yo gleseye
ro'tamajén ba'ijé'én. 19 Mésacua go nefio ga'nihué
téyoye 0 téyoma'ifie, ja'anre ro'tama'ijé'én. Riusubi
bagué bainni coca guanseni jo'caguéna, ja'an
cocare ro'tajén, ja'an se'gare yo'ojén bha'ijé'én.
20 Cristobi mésacuare bagué bainre cuencueguéna,
ja'anrén ba'iye'ru ba'ijé'én. Tin ba'iye'ru ba'iye
ro'tama'ijé'én. Cristo re'huani cuencuese'e
ba'iye'ru ro'tajén, mésacua tin ba'iye'ru ba'iye

ro'tama'ijé'én. 21 Yequécua, yo'o concua zeansi'cua
banica, tin ba'iye ro'tama'ijé'én. Mésacua &jacuabi
etoye yétoca, etani saijén, bacua yo'o yo'ocua
zeansi'cua ba'iye jo'cajé'én. 22 Yureca, yo'o concua
zeansi'cuabi Cristo bainre re'huasi'cua ba'itoca,
yequécua y0'o concua ba'icuata'an, Cristo naconi
te'e ba'ijén, ro guaja beoye ba'ijén, bacua &jacuani
réquéye beoye yo'o conjén ba'iyé, Cristoni concua
séani.  Yequécua, yo'o concua zeanma'isi'‘cua
banica, mésacua fiaca ro'tajé'én. Yureca, Cristo
bain rehuasi'cua ba'ijén, baguére yo'o concua
zeansi'cua mésacuaruén'é. Ro mésacua yéye se'gare
yo'oye porema'ifié. 23 Cristo yua mésacua ro'ire
junni tonsi'québi bagué bainre mésacuare re’huani
baji. Ja'nca séani, Cristona te'e zi'inni, bain éjacua
gu'aye guanseye'ru yo'oye gare ro'tamajén, gu'a
juchana gare zemo giliesema'ijé'én. 24 Ja'nca séani,
Riusu re’huani cuencuese'e ba'iyeru ro'tajén,
ja'an ba'lye'ru Riusu naconi te'e zi'inni ba'ijén,
Riusuni bojojén, baguéni conjén ba'ijé'én.

25 Yureca, Cristo bain huejama'isi'cua ba‘ijénna
Cristo guansesi coca beoguébi mésacuabi yé'é

ro'tasi cocare yihuogué caye yé'é. Mai Ejaguébi
conguéna, mésacuani re'oye yihuogué ro'tayé
yé'é. 26 Yureca, je'o bacuabi Cristo bainni ai
gu'aye yo0'Ojénna, mésacua ja'anre ro'tajén, romi
huejaye ro'tama'ijé'én. 27 Huejasi'cua banica,
bagote jo'cani senjofie ro'tama'ijé'én. Romi
beocua banica, romini huejaye ro'tama'ijé'én.
28 Ja'nca yihuoguéta'an, mésacuabi huejatoca,
gu'aye yo'oma'iné. Yurefia huejato, ai guaja
y0'0jén, ai yo'ojén ba'ijja'cua’é. Ja'an mésacuare

ba'ima'ija'gué cayeé yé'e.

29 Yé'é bain sanhué, mésacuani fiaca yihuogué
quéay€. Mai én yija ba'lumuguserfia te'e jéana cara-
jeija'yeta'an ba'iguéna, mésacua yure rénjo bacuabi
rénjo beojén ba'ija'yete ro'tajé'én. 30 Mésacua yure
ota oicuabi ota oima'ija'Tiete ro'tajé'én. Meésacua
yure bojojén ba'icuabi bojoma'ijafiete ro'tajé'én.
Mésacua yure bonse coni bacuabibonse beoja'yete
ro'tajé'én. 31Ja'nca ro'tajén, én yija ba'iyebi gare
carajeija'gué séani, mésacua €n yija ba'i ma'caréan
yure bajén, ja'anre beoja'yete ro'tajé'én. Riusu ba'i
re'oto ba'ija'yete ro'tajén ba'ijé'én.

32 Mésacua yua €én yija ba'iyete ai guaja
ro'tamajén ba'ijé'én cagué, ja'nca mésacuani
yihuogué cayé yé'é. Janca caguébi bain huejacua
ba'iyete quéayé. Cristo bainbi huejama'itoca,
Cristo yo'o yo'0jén cofle se'gare ro'tajén, Cristo
yéye'ruyo'oza cajén ba'iyé. 33 Romini huejatoca, én
yija ba'iyete ai ro'tajén, Yé'é rénjo yéyete ro'tagué,
bagote conza cajén ba'iyé. 34 Romi huamna'ga
glina'ru ba'lyé. Romi zincua, émé beocua ba'ijén,
Cristo yo'o yo'ojén cofie se'gare yéjén, bacua
ga'nihuéanre, bacua recofioare ro'tajén, Cristo
baingo séani, Gare jucha yo'oye beoye baza cajén,
Cristote cu'ején ba'iyé. Romi huejasi'cuaca én
yija ba'ilyete ai ro'tajén, Yé'é énjé yéyete ro'tago,
baguéte conza cajén ba'iyé.

35 Mésacuani ja'nca yihuogué, mésacuani huejaye
énseye yéma'ifié. Mésacua yua Cristo bain cuen-
cuesi'cua séani, mai Ejaguenl Jo ‘caye beoye conjén,
te'e ruifie yo'ojén, re'oye ba'ijé'én, cayé yé'e.

36 Yequécua, taita sanhuébi romi zingoni bajén,

bago hue]aren tayojeiguéna, bago hue]aye yeyete
se'e €nsema'ilié catoca, bagoni gu'aye yo' oye
yéma'ifié. Jamca huejaye yétoca, mésacua yese e
yo'ojé'én. Bago huejaja'guéna insinica, gu'aye
yo'oma'ifié. 37 Yequécua, romi zingoni bacuabi
bagote yequéna insiye yéma'itoca, bacua'ga gu'aye
yo'oma'ifié. Te'e ruifie ro'tajén, Bagote yequéna
insima'ifié cajén ba'itoca, re'oye yo'oyé. 38 Ja'nca
S€ani, mésacuaromizingote huejaja'guénainsinica,
re'oye yo'oyé. Insimanica, qué'ré re'oye yo'oyeé.

39 Yureca, romi huejasi'cuabi si'a bacua énjé
ba'i umugusefia baguéni yo'o cofie bayé. Enjébi
junni hueséguéna, jamrébi yequéni, mai Ejagué
bainguéreba se'gani bacua yéye'ru huejaye
poreyeé. 40 Ja'nca porecua ba'ito'ga, yé'ébi
ro'tagué, romi hua'jecuani fiaca yihuoyé. Se'e
huejama'itoca, qué'ré bojocua ba'iyé. Ja'nca
yihuogué, Riusu Espirituni bagué séani, yequécuabi
tin ro'tacuata'an, meésacuani te'e ruifie yihuoye
masiyeé yé'e,

8

Los alimentos consagrados a los idolos

1Yureca, bainbi huacha riusufiana aonre insini
jo'cajénna, mésacuabi ja'an gu'ayete ro'tajén, yé'éni
senniachajénna, mésacuani yihuo cocare cayé yé'é.
Mésacua si'acuabi ja'an aon ba'iyete ro'tajén, ga
bainguébi cajén, Yé'é se'gabi ja'an aon ba'iyete
bainni yihuoye masiyé cayé. Ja'nca catoca,
ro meésacua masiye huanofie se'gare ro queéayé.
Bainni te'e ruifie yéjén ba'itoca, bacuani re'oye
yihuoye poreyé mésacua. Ja'nca yihuotoca, Cristo

bainbi recoyo jaijeiyé. 2 Ro mésacua masiyete
ro'tatoca, mésacuabi ta'yejeiye masima'ifié. Ai
caraji mésacuare. 3 Ru'ru, Riusuni te'e ruifie
yé€jén ba'ijé'én. Riusubi baguéni te'e ruifie y€jén
ba'icuani éfiagué, bagué bainreba ba'iyete bojoji.
4 Yureca, huacha riusufiana insisi aonre yé'éni
senni achayé mésacua. Janca senni achajén,
Huachariusu yuariusu beoji cajén, Mai Ejagué yua
gafia Riusu'bi ba'iji cajén, te'e ruifie cayé mésacua.
5 Ro én yija ba'iyete ye'yesi'cuabi guénamé re'oto,
yija re'oto, si'aruanna éfajén, ai ba'i jubé riusu
hua'na ba'iye ro ro'tajén cayé. 6Ja'nca cacuata'an,
maibi mai gafiagué Riusure ro'tajén, Taita baguéni
cayé. Si'a én re'oto ba'iyete re’huaye guans-
esi'québi maini baji. Mai Ejagué Jesucristo'ga si'a
énre'oto ba'iyete re’huanijo’'casi'québi maire téani
mame re'huani baji. Yequé téani baye poreguéte
cu'eto, gare beoji. Ja'anre te'e ruifie masiyé mai.

7Ja'nca masijénna, yequécua, huacha riusufiare
ye'yején ba'isi'cuabi mai masiye'ru ta'yejeiye
masima'ifé. Cristo bainre re'huasi'cua
ba'icuata’an, huacha riusuna insisi aonre éfiani,
Aintoca gu'aji, cajén ba'iyé. Ja'nca ba'icuabi
mésacua aifiete @fani, glina'ru anni, ja'nreébi,
Gu'aye yo'ohué yé'é cajén, Cristo cofie'ru ta'yejeiye
masimajén, recoyo gu'ajeiyé. & Maibi ja'an
aonre aintoca, Riusubi maini qué'ré re'oye
éfama'iji. Ainma'itoca, maini giina'ru éfaji. Mai
aon aifiebi Riusuni bojo giiesema'ifié. 9 Ja'nca
S€ani, mésacua si'a aon aifie porecuabi ro
mésacua yéye'ru €fajén ainjén ba'ijé'én. Cristo
bain ta'yejeiye masima'icuabi mésacua aonre

aifiete €fani, yequéré Cristoni ro'taye jo'cani
gu'ajeima'ifie. 10 Mésacua yua Cristo bain ta'yejeiye
masicuabi huacha riusu hué'ena cacani, ba aon
huacha riusuna insini jo'case'ere ainguéna,
yequébi mésacua aifiete €fatoca, bagué yequéré,
Yé'é'ga ja'an hua'ire anza cama'igué. 11 Ja'nca
ainguébi Cristoni ta'yejeiye ye'yema'isi'qué
ba'itoca, yequéré Cristoni recoyo ro'taye jo'cani
senjoma'igué. Ja'nca senjotoca, mésacua Cristo te'e
bainguéniro gu'ajei gueseyé. Cristobi bagué ro'ina
junni tonguéna, 12 mésacuabi ro yo'ojén, ro mésacua
yéye se'gare'ru aon ainjén, meésacua te'e bainni
huacha ro'ta giiesején, ai gu'aye yo'oyé. Cristoni
ta'yejeiye masima'icuabi ja'nca Cristoni recoyo
ro'taye jo'cani senjotoca, meésacuabi Cristoni ai
gu'aye yo'oyé. 13 Bainbi ja'nca jo'cani senjoni
gu'ajeitoca, ja'an aon huacha riusufiana insini
jo'case'ere gare se'e aifie beoye bafiuni. Yé'é
te'e bain, Cristo bainbi yé'é aon, huacha aonre
ainguéna, éfani, Cristoni recoyo ro'taye jo'cani
senjotoca, ja'an aonre gare se'e ainma'‘ija'gué'é
ye'e.

9

Los derechos de un apOostol

1 Yureca, yé'é¢ yéye'ru yo'oye poreguéna,
yequécuabi yé'é ba'iyete gu'aye cajén ba'iyé.
Cristobi yé'ére cuencueni raomaji'i cacuata'an,
meésacuabi yé€'é cuencueni raose'ere masiyeé.
Mai Ejagué Jesucristoni éfasi'qué séani, bagué
cuencueni raose'ere te'e ruifiereba masiyé yeé'e.
Janca yé'ére cuencueni raoguéna, mésacuani

Cristo cocarebare quéani achogué, jo'caye beoye
mésacuani y0'0 conguéna, mésacuabi Cristoni si'a
recoyo ro'tajén, Cristo bainre re'huasi'cua baé'é.
2 Yequécuabi cajén, Cristobi yé'ére cuencueni
raomaji'i cacuata'an, mésacuabi yé'ére cuencueni
raose'ere te'e ruifie masijén, yé'éni re'oye éfajén
ba'iyé. Meésacua yua Cristo bainre re'huasi'cua
ba'ijénna, yequécuabi éfani, yé'ére cuencueni
raose'ere masiye poreye.

3 Yé'€ cuencueni raose'ere ro'tama'icua,
ja'ancuabi gu'aye senni achajénna, én cocare
sehuoyé yé'é. 4 Cristo bain cuencueni raosi'cuabi
Cristo bain jubéanna sani, bacua aon, bacua gono,
ja'anre sefie poreyé yéquéna. > Yéquéna yua Cristo
baingo, rénjo hua'goni batoca, bagore'ga sani,
bago aonre giina'ru sefie poreyé yéquéna. Yequé
Cristo bain cuencueni raosi'cuabi janca yo'oyé.
Mai Ejagué Jesucristo yo'jecua, Pedro hue'egué,
bacua'ga janca yo'oyé. 6 Cristo bain jubéanna
ganijani, Riusu cocare bacuani ye'yojén, bacua
aonre ainjénna, mésacua yua yé'é, yé'é baingué
Bernabé, ;yéquénate ro'tajén, yéquéna se'gana
aonre ro insiye beoye ro'taye? ¢Bacua yua yo'o
yo'0jén, bacua curibi aon ro'ijja'bhé, yéquénate
cama'ifie? Bafié. Yéquénabi yétoca, Cristo bain
aonre ro coni aifie poreyé. 7 En cocare'ga ro'tani
ye'yejé'én: Soldado hua'nabi servicio prestajén,
bacua aonre gare ro'ima'ifié. Zio €jacuabi aonre
tanjén, ba aon téase'ere aifie yéto, ¢jarocuabi
énseye'ne? Yequecuabi jo'ya huanare cuirajén, ba
ojere uncuye yeéto, éjarocuabi énseye'ne? quuena ga
mésacuani Riusu cocare quéani achojén ye'yojén

ba'icuabi mésacua aon cuirayete ro coye poreyeé.
8 Ro én yija ba'iyete ye'yesi'cua ro'taye'ru gare
ro'tani cama'ifié yé'é. Riusu cocare éfato, yé'é
case'e'ru giina'ru cani jo'case'e ba'iji. 9 Moisés
coca toyani jo'case'ere achani ye'yejé'én: “Toro
hua'guéni aon yo'ore yo'o guesején, bagué yi'obote
gueonma'ijé'én. Ja'an aonre ainja'gué” toyani
jo'case'e ba'iji. Riusubi ja'an cocare cani jo'cagué,
toro hua'na se'gare oiye ro'tamaji'i. 19 Cristo bain
cuencueni raosi'cuare oiye ro'tagué, yéquénani
cuiraye, ja'anre ro'tagué, ja'an cocare cani
jo'cabi Riusu. Aito. Riusubi zio yo'ocua, aon
téaja'cua, ja'ancuare éfagué, aon téaja'yete ainjén
bojojé'én, cani jo'cabi. Ja'nca cani jo'caguébi
glina'ru baguére yo'o concua cuencuesi'cuare
éfagué, Yé'é cocareba quéani achocua, yé'é bain
ba'iye yihuojén cacua, ja'ancua'ga bacua aon,
bacua bonse, ba bainna coni bajé'én cani jo'cabi
Riusu. 11 Yéquéna'ga mésacuana ti'anni, Riusu
cocarebare mésacuani quéani achojén, Riusure
yo'o conjén baé'é. Ja'nca ba'icuabi yéquéna
bonse, ja'anre mésacuani sentoca, mésacua yua
bojo recoyo re'huani, yéquénani cuirani conjén,
Ta'yejeiye ro'ima'iji maire cajén, ya'jaye beoye
cuirani conjén ba'ire'ahué mésacua. 12 quuécuabi
mésacuana Sani, ja'an insiyete sentoca, yequena ga
qué'ré ta'yejeiye mésacuana sefie poreye.

Janca porecuata'an, ja'an bonse carayete
bainni gare senma'isi'‘cua baé'é yéquéna. Riusu
cocarebare quéani achojén ganijén, Cristo bainre
re'huayete quéfiéni senjoma'ifie cajén, yéquéna
carayete ba bainni gare senma'isi'‘cua baé'é.
13 Riusu uja hué'e yo'o concua ba'iyere'ga ro'tani

ye'yejé'én. Ja'an hué'e yo'o ma'caréanre yo'o
conjén, Riusuna insisi aonre coni aifié. Misabére
cuiracua'ga Riusuna insisi aonre coni aifié.
14 Ja'nca coni ainjénna, mai Ejaguébi bagué coca
quéani achocuare €éfiani, ba coca achani bojocuabi
bacua bonse carayete bacuana insini cuiraja'bé,
guansegué cabi.

15Ja'nca guansegué caguéna, yé'é yua yé'é aon,
yé'é bonse, ja'anre carato'ga, Cristo bainni gare
sefie beoye ba'iyé. En cocare toyani mésacuana
saogueé, ja'an bonsere gare sefie beoye toyayé y€'é.
Yé'é se'gabi yee aon ro'iyete cani achoguena
yequécuabi yé'ére gu'aye caye porema'ifié.
Meésacuani aon sefie, bonse sefie, ja'anre sefie gare
yéma'igué'é yé'é. Aon gu'ana ju'ifiéa coca achani
bojocuabi bacua bonse carayete bacuana insini
cuiraja'bé, guansegué cabi, ru'ru.

16 Riusu cocarebare quéani achoguébi “Ai re'oye
yo'ohué yé'é” catoca, ro care'ahué yé'é. Riusubi
yé'ére cuencueni raoguéna, janca quéani achoye
bayé yé'é. Bagué cocarebare quéani achoma'itoca,
yé'ére ai gu'aye cani jo'case'e ba'ire’'abi. 17 Ja'an
cocarebare quéani achojaijé'én caguéna, yé'é yua
Jaé'é. Bojogué yo'oza sehuotoca, Riusubi bagué
bayete caraye beoye yé'éna insija'gué'bi. Janca bo-
jogué sehuoma'itoca, Riusu guansese'ere jo'caye
beoye yo'oye bayé yé'é. 18 Yureca, Riusu in-
sija'yete cato, fiaca ba'iji. Riusu cocarebare quéani
achogué, mésacua ro'iyete gare sefie beoye ba'iyé
yé'é. Yé'é bonse carayete mésacuani sefie poregué,
yé'é se'gabi ro'igué, Riusu cocarebare mésacuani
quéani achogué bojoyé ye'e.

19 JTa'nca senma'iguébi Riusu cocarebare bain
ro'ire quéani achoma'ifié. Si'a bainni te'e ruifie
yo'o cofie poreyé. Qué'ré jai jubé bainbi Riusu
bainre re'huasi'cua ba'ija’hé cagué, si'a bainni
janca cofié yé'é. 20 Judio bain jobona sani, judio
bain yo'ojén ba'iyeru te'e yo'ogué ba'iyé yé'e.
Riusu bainreba re'huasi'cua ba'ija'bé cagué, ja'nca
yo'ogué ba'iyé yé'é. Bacua ira coca guanseni
jo'case'ere é€hagué, bacua yo'ojén ba'lye'ru te'e
yo'ogué ba'iyé yé'é. Bacua ira coca guanseni
jo'’case'eru Riusuni sehuoma'iguébi bacuani
éflagué, Riusu bainrebare re'huasi'cua ba'ija’bé
cagué, bacua ira coca guanseni jo'case'eru
bacuani te'e oigué cofié yé'é. 21 Judio bain jubé
ba'ima'icua, ira coca guanseni jo'case'e beocuana
sani, ]esucristo yo'o conguébi Riusuyéyete cu'egué
ba bain yo'ojén ba'i 1ye ru te'e yo'ogué ba'iye ye'e.
Ira coca guanseni jo'case'e'ru tin yo'ocuabi Riusu
bainrebare re'huasi'cua ba'ijja’bé cagué, bacua
yo'ojén ba'iye'ru bacuani te'e oigué cofé yé'é.
22 Cristo bain Cristoni ta'yejeiye ye'yema'icua,
bacua naconi ba'itoca, bacua ba'iyete éfagué,
bacuani oigué cofié yé'é. Cristoni qué'ré ta'yejeiye
ye'yeni, qué'ré jéja ba recofioa re’huani ba'ija’bé
cagué, bacuani oigué, bacuani bojora'ré yihuogué
cofié yé'é. Yeé'é porese'eru yo'ogué, si'a bainni
oigué, bacuana sani, Cristo bain ruifie cofié yé'é.
Janca yo'ogué, Riusubi ta'yejeiye conguéna,
yequécuabi Riusu bainre re'huasi'cua ba'iyé.
23 Janca re'huasi'cua ba'ijénna, yé'é yua ai
bojoguébi Riusu cocarebare qué'ré ta'yejeiye
quéani achogué ba'iyé yé'é.

24 Mésacua'ga Cristoni qué'ré ta'yejeiye ye'yején,

baguéni qué'ré ta'yejeiye yo'o conjén ba'ijé'én.
Carrera hué'huécua si'a jéja hué'huéye'ru Cristoni
ye'yején, baguéni conjén ba'ijé'én. Al jai jubébi
hué'huéjén ba'ijénna, te'egué se'gabi ba premiote
coji. Mésacua'ga Riusu insija'yete coza cajén, si'a
jéja Cristoni ye'yején, baguéni conjén ba'ijé'én.
25 Ba carrera hué'huécuabi ba premlote coza
cajén, bacua porese'eru si'a jéja yo'ojén, ba
carrera hué'huéyete te'e ruifiereba ye'yeyé. Janca
ye'yecuabi ba premiote coto, premio yua sunqui
ja'obi re’huase’e ba'i 1gue réfio féseré se'ga ba'ini,
ja'nrébi ro huenni si'aji. Riusu premio insija'ye
yua gare cara]elye beoye ba'iguéna, maibi bojojén
coyé. 26-27 Yé'é'ga Riusu premio insija'yete coni
baza cagué, ro yé'é gu'a ga'nihué éase'ere gare
jo'cani senjofie ro'tayé yé'é. Riusu yéye se'gare
yo'oye ro'tayé yé'é. Ja'nca séani, Cristo ba'iyete
ta'yejeiyereba ye'yeye ro'tayé. Si'a jéja yo'o
yo'ogué, Cristo yo'ore qué'ré ta'yejeiyereba
cofie yéyé yé'é. Ro yo'oye beoye ba'iyé yé'e.
Ja'nca ba'iguébi Riusu cocarebare bainni quéani
achogué, huacha yo'oma'ifie cagué, quéani achoye.
Huacha yo'otoca, Riusu ba'i jobo insija'yete
yequéré coma'ifié yé'e.

10

Consejos contra la idolatria

1 Mésacua'ga huacha yo'oma'ijé'én cagué, ira
Israel bain ba'isi'cua ganijén ba'ise'ere ro'tani
ye'yejé'én. Si'a jubébi Riusu ba'i picobéte éfajén
be'tejénna, Riusubi Ma Ziayate téhuoni bacuare
je'efie sani, bacuani baguéfia. 2 Riusu baingué

cuencuesi'qué Moisés hue'eguébi guanseguéna,
si'a jubé bainbi ba picobéte, ba ziayate ba'ijén,
bacua éjagué Moisés guanseye'ru te'e yo'ofiu cajén,
ba beo re'otobi te'e ganijén satefia. 3 Ja'nca sani,
Riusubi ta'yejeiye yo'oguéna, Riusu aon insini
jo'case'ere te'e ainjén batefia. 4 Riusu oco in-
sini jo'case'ere'ga te'e uncujén batefia. Riusubi
ta'yejeiye yo'oni, gata pefiababi ziaya etoguéna,
si'a jubébi bain huajé ocore uncujén batefia. Ba
gata pefiabare cato, mai ta'yejeiye Ejagué Jesu-
cristo ba'iyete ro'tayé mai. Israel bain naconi
te'e saiguébi bain recoyo huajéyete cacuani masi
gliesegué baquéfia. > Janca ganijén ba'icuata'an,
bacua jubé ba'icua, ai jai jubébi cue'yoni gu'aye
yo0'0jénna, Riusubi bénni, bacuani huani sen]om
bacua ga'nihuéanre beo re'otona ro jo'caguénia.

6 Ja'nca bénni senjogué, Si'a bain raija'cuabi
ye'yejé'én cagué, gu'aye yo'oyete yéye beoye
ba'ijé'én, maina cani jo'cabi Riusu. 7 Bacua
yua huacha riusufia cu'ecua ba'jjénna, mésacua
glina'ru yo oye beoye ba'ijé'én.  Riusu coca
toyani jo'case'ere €fani, bacua huacha riusu
yeJen ba'ise'ere masijé'én: “Riusu bainbi fiestare
y0'0jén, aonre ainjén, jo'chare uncujén, pairajén,
bacua huacha riusuni gue giiihuara bojohué”
toyani jo'case'e ba'iji. @ Bacuabi romini ro yahue
bani a'ta yo'ojénna, ja'anre'ga ro'tani, bacua
yo'ose'e'ru mésacua yo'oma'ijé'én. Ja'nca gu'aye
yo0'0jén, veintitres mil ba'icuabi ja'ansi umuguse
rau neni te'e junni huesérefia. 9 Bacua jubé
ba'icua yequécua'ga Riusu béifiete ro ro'tamajén,
Riusu cuirayete ro &joni jéhuahué yé'é cajénna, afia

hua'nabi si'a jubéni cuncujén ratefia. Cuncujénna,
junni huesérefia. Janca séani, mésacua'ga Riusu
ba'iyete gu'aye ro'taye beoye ba'ijé'én. 10 Bacua
jubé ba'icua yequécua'ga bacua éja bainre béifie
cajénna, Riusubi bagué anje, bain huani senjogué,
ja'an hue'eguéte raoguéna, bacuabi te'e junni
huesérefia. Mésacua'ga mésacua &ja bainre béifie
caye beoye ba'ijé'én.

11 Ja'nca gu'aye yo'ojénna, Riusubi bagué bénni
senjofiete masi guesebi. Janca masi gleseguébi
bacua ba'ise'ere toyani jo'caguéna, maibi éfani
ye'yeye poreye. Riusu éfioja'rénbi yurera
ti'anja'fieta'an ba'iguéna, maibi bacua yo0'ojén
ba'ise'e'ru yo'oye beoye bafiuni cajén, 12 mésacua
ba'iyete éfajén ro'tajén, coque gulesema'ijé'én.
“Gu'ayeyo'oma'igué'é yé'é” cajén ba'itoca, Riusubi
yequéré meésacua gu'a juchare mésacuani €fioni,
meésacuani si'nseni senjoma'igué. 13 Mésacuabi gue
gu'a éase'ere yo'oye yémajén, “Ai j€jaji. Jo'caye
porema'ifié” cajén ba'itoca, Riusu cofiete senjé'én.
Riusu cani jo'case’e'ru mésacuare te'e ruifie conji.
Bainre re'huani jo'casi'qué séani, bain gu'a €ayete
jo'caye porema'ifiete masiji. Meésacua poreye'ru
qué'ré aiyo'o glesema'iji. Qué'ré jéjarecoyo bajé'én
cagué, gu'aye yo'oma'ifie porecuare mésacuare
re'’huani, mésacua jéayete éfioji.

14Yureca, yé'é bain sanhué, yé'é yua mésacuani
janca yihuoguéna, huacha riusufiani gare yéye
beoye ba'ijé'én. Huacha riusufiani fiestate
y0'0jénna, mésacua gare cofie beoye Dba'ijé'én.
15 Mésacua yua re'oye ro'taye masicua ba'ijén,
yé'é yihuo cocare achani, re'oye yo'oyete masini,

mésacua yo'ojén ba'ijé'én. 16 Maibi Cristo junni
tonse'ere ro'tajén, jubé fié'cani, ba bisi éye jo'chare
te'e uncujén, Riusuni surupa te'e cajén ba'iyé.
Ja'nca te'e ba'ijén, Cristo zie jafiuni tonse'ere te'e
ro'tajén, Cristo bain gu'a jucha senjosi'cuabi
baguéni te'e ro'tajén, sa'fiefia bojojén ba'iyé.
Mésacua yua ja'anre te'e ruifie masiyé. Ba jo'jo
aonbére'ga saTiefla huo'huején, te'e ainjén, Cristo
junni tonni go'ya raise'ere te'e ro'tajén, Cristo
naconi te'e jubé ba'iyé cajén, saTiefia te'e bojojén
ba'iyé mai. 17 Te'e jo'jo aonbé ba'iguéna, mai
hua'na'ga ai ba'i jubé bain ba'icuabi Cristo naconi
te'ejubé fé'casi'cua ba'ijén, te'e jo'jo aonbéte ainjén,
sa'fefa te'e bojojén ba'iyé mai.

18 Israel bain jubé ba'iyere'ga ro'tani, bacua
sa'fiefla te'e ba'iyete masijé'én. Riusuni bojofiu
cajén, bacua aonre misabéna sani, Riusuna insini,
janrébisa'fiefia te'e ainjén bojoyé. 19Yureca, janca
yihuoguébi huacha riusufia, huacha riusufiana
aon insise'e, ¢ja'anre ai ta'yejeiye ro'tajé'én
cagué? 20 Bafié. Efie se'gare cayé yé'é. Riusuni
ro'tama'icuabi bacua aonre sani, Mai riusuna
insini bojofiu cajén, ro ro'tajén yo'oyé. Huati hua'i
se'gana bojojén yo'oyé bacua. Ja'nca yo'ojénna,
mésacua yua huati hua'i naconi te'e bojoye beoye
ba'ijé'én. 21 Huati hua'i naconi te'e bojojén, bacua
gonore uncutoca, mai Ejagué bainna fié'cani ba éye
gonore uncuni, mai Ejagué jubé naconi te'e bojoye
gare porema'ifié mésacua. Huati hua'i bain naconi
bacua aonre anni te'e bojotoca, mai Ejagué bain
jubé naconi fié'cani ba jo'jo aonbéte anni, bacua
naconi te'e bojoye gare porema'ifié mésacua.

Mésacua yua Cristo bain ba'itoca, huati hua'ini
recoyo ro'taye gare porema'ifié. 22Ja'nca yo'otoca,
Riusubi ai ba'iye ai béinji. Ja'nca béinguéna,
maibi jéaye gare porema'ifié. Riusubi ta'yejeiye
ba'iguéna, jéja beoyé mai.

La libertady el amor cristiano

23 Cristo bainbi cajén, Riusubi énsema'itoca,
yé'é yeéye'ru yo'oye poreyé yé'é cacuata'an,
yequé yo'ore yo'ojén, bainni conma'iiié. Yequé
yo'o yo0'0Ojénna, bainbi qué'ré jéja ba recoyo
re’huama'ifié. 24Ja'nca s€ani, mésacua Cristo bainbi
y0'0 y0'0jén, ro mésacua yeye se gare ro'tama'ijé'én.
Yequé bainni conjén, re' oye yo O]en ba'ijé'én.

25 Meésacuabi aonre ain bi'rajén, si'a hua'i
bendiese'ere ainjén, gare gu'aye ro'taye beoye
ba'ijé'én. Meésacua aon insisicuani huacha hua'i
ba'iyete senni achama'ijé'én. 26 Riusu coca cani
jo'case'ere ro'tani masijé'én: “Si'a én yija re'oto,
si'a én yija ba'iye yua mai Ejagué Riusu re'huani
jo'case'e'é” ja'anre ro'tani masijé'én.

27 Yureca, Cristoni recoyo ro'tama'iguébi
mésacuani aon aifie choiguéna, mésacuabi saiye
yétoca, bagué aon aonse'e si'aye anni bojojé'én.
Huacha hua'i ba'iyete gare senni achaye beoye
ainjé'én. Senni achatoca, huacha hua'i ba'ise'ebi
recoyo gu'a huanoji. 28 Ja'nca ain bi'raguéna,
yequébi cato, “Huacha riusuna insisi hua'i'é”
quéatoca, ba hua'ire ainma'ijé'én. Ba coca
quéasi'quéni oiye bani, bagué recoyo huanofiete
éfajén ba'ijén, 29 baguéni gu'aye yo'oma'ijé'én.

Mésacua jubé ba'icua yequécuabi ja'an hua'ire
aifie yéjén, baru bain recoyo gu'a huanofiete

ro'tama'ijén, “Yé'é yua Cristo baingué séani,
yequébi yé'é hua'l aifiete béifie catoca, gu'aji”
ja'anre ro'taye beoye ba'ijé'én. 30 Yequécuabi
cajén, “Riusuni Surupa cani, janrébi ba hua'ire
aingué, gu'aye yo'oma'ifié yé'é. Ja'nca séani,
yé'ére béifle cacuabi ro gu'aye cayé” ja'anre
ro'taye beoye ba'i 1]e én. 31 Mésacuabi aon ainjén,
gonore uncujén, si'a mésacua yo 0 yo'ojén ba'iye
cagué, Riusu ta'yejeiye ba'iye se'gare bainni masi
gliesején, mésacua y0'o yo'0jén ba'ijé'én. 32 Judio
bain, tin bain, ja'ancuabi mésacua yo'o yo'ojén
ba'iyete éfani, Cristona zi'ifie yéma'itoca, al gu'aji.
Cristo bain'ga mésacua yo0'o y0'0jén ba'iyete éfiani,
Cristona zi'ifie jo'cani senjotoca, ai gu'aji. 33 Si'a
bainbi Cristona zi'inni ba'ija'’bé cajén, ro mésacua
yéye'ru yo'oye ro'taye beoye ba'ijé'én. Yequécua
recoyo huanofiete ro'tajén, mésacua yo'o yo0'ojén,
bain recoyo re'o huanofie conjén ba'ijé'én. Yé'é
yo'0 yo'ogué ba'iye'ru yo'o yo'ojén ba'ijé'én.

11

1 Yé'¢ yua Cristo ba'iyeru ba'iye yéguéna,
mésacua'ga gllina'ru bagué ba'iyete yéjén ba'ijé'én.

Las mujeres en el culto

2 Yureca, yé'é bain sanhué, mésacuabi yé'é
ba'iyete ro'tajén, yé€'é coca cani jo'case'e’ru te'e
ruifie yo'ojénna, mésacuabi ai re'oye yo'ohué, caye
yé'é. 3 Efie se'gare mésacuani ro'ta gileseye baye.

Si'a émécuabi Cristoni éfiajén, EJague baguéni
caye bayé. Romicua'ga bacua énjé sanhuéni

éfajén, EJague bacuani caye bayé. Taita Riusu'ga
Cristo Ejagué'bi ba'iji. Ja'anre ro'tani, te'e ruifie

masijé'én. 4 Ja'nca ba'iguéna, romicua se'gabi
bacua sinjobéte canbi ta'piye bayé. Emécuaca
bafié. Emécuabi Riusuni ujato, Riusu cocare masini
quéani achoto, bacua sinjobéte ta'piye beoye
ba'jjé'en. Eméguébi ta‘pitoca gu'aye yo'oji. Bagué
Irénjoni re'oye guansema’ ifie efoji. 5 Romicua'ga
Riusuni ujato, Riusu cocare masini quéani achoto,
bacua sinjobéte canbi ta'pijé'én. Romigobi
ta'pima‘itoca, gu'aye yo'ogo. Bago énjé €jagué
ba'iyete glieye €flogo. Jamca yo'otoca, bago €njéni
re'oye sehuoma'igo séani, bago rafia gare beafie
téasi'co'ru ba'ijja'co. 6 Ja'nca téasi'co'ru ba'itoca,
ai gu'aye éfiogo. Gu'aye éfogota'an, bago sinjobéte
ta'piye yéma'itoca, bago rafiare beafie téani si'ajé'én.
Ja'nca séani, bago sinjobéte canbi ta'pija‘'go.
7 Emécuabi Riusu ta'yejeiye ba'iye'ru re’huasi'cua
ba'ijén, bacua sinjobéte gare ta'piye beoye ba'iyé.
Romicuaca bacua énjé ta'yejeiye ba'iyete éfocua
ba'ijén, bacua sinjobéte canbi ta'pini ba'iyé.
8 Efiere'ga ro'tajé'én. Riusubi bainre re’huani jo'ca
bi'ragué, éméguéte qué'ré ta'yejeiguéte re’huani,
ja'nrébi romigote re’huagué, émégué coriyobi
re’huabi. 9 Eméguébi guanseguéna, romigobi
achani baguéni conni ba'ija'go cani jo'cabi Riusu.
Romigote qué'ré ta'yejeigote re’huamaji'i Riusu.
10Ta'nca re'huasi'cobi Riusuni ujato, Riusu cocare
masini quéani achoto, bago sinjobéte canbi
ta'pini, bago énjé ta'yejeiye ba'iyete éfiofie ba'i 180.
Ba'igona, Riusu anje sanhuébi éfiani, bago re’ oye
yo'oyete masiyé. 11-12Ja'nca ba'iguéta'an, éfiere'ga
ro'tani masijé'én. Emécuabi romicuani gu'aye
éfafie beoye ba'ijé'én. Romigo yua émégué coriyo

re'’huasi'cobi éméguéni re'oye sehuoye ba'igota'an,
bago'ga éméguéni té'ya raigo ba'igo. Riusubi
re'huani jo'caguéna, €mécua, romicua, bacuabi
te'e ba'ijén, mai Ejagué Cristoni te'e conjén ba'iyé.

13 Yureca, mésacua se'gabi masini, Riusu yéye'ru
yo'ojé'én. Romigobi Riusuni ujato, ¢bago sinjobéte
ta'pima‘itoca, gu'aye ba'igo? 14 Riusu re’huani
jo'case'ere €flani masijé'én. Emegueb1 zoa rafiabate
setoca, bagué ta'yejeiye beoyete éfiogué, gu'aye
yo'oji. 15 Romigoca zoa rafiabate setoca, bago
énjé ta'yejeiyete éfogo, ai re'oye yo'ogo bhojogo.
Bago zoa rafiaba yua sinjo ta'’pi can'ru ba'iji.
16 Mésacua jubé ba'icua, yequécuabi yé'é yure
case'e’ru yo'oye yéma'itoca, €fiere achani masijé'én:
Cristo bain jubé ba'icuabi tin yo'otoca, yé'ébi
bacuani éfiama'igué ba'iyé. Cristo bain jubéan
si'aruan ba'icuabi giiina'ru cayé.

AbusosenlaCenadel Sefior
17 Yureca, meésacuabi jub€ Tfi€'cajén, re'oye

yo'oma’ifié. Gu'aye se'ga ba'iji mésacuare, cayé
yé'é. 18 Yequécuabi quéajénna, mésacuabi jubé
Né'cajén, Cristoni bojojén ro'tayete éfiofiu cajén, ro
béin cocare sa'fiefia cayé. Ja'nca quéajénna, choa
ma'caré te'e ruifie cayé, ro'tayé yé'é. 19 ;Cristoni
te'e ruifie ro'tacuabi qué'ré ta'yejeiye ba'ifiu cajén,
saTiefia béifie ro'taye mésacua? Janca ro'tatoca,
gu'aye ba'iji mésacuare. 20 Ja'nca béifie cajén, mai
Fjaguéni ro'tajén, Ba aonre aifiu cajén fié'cajén,
mésacua yua mai Ejaguéni gare ro'tamajén ba'iyé.
21 Mésacua jubé ba'icua, yequécuabi a'ta aonre
inni aifié. Ja'nca aincuabi yequécua ainja‘cuare
ro'tama'ijénna, yequécuabi aonre comajén, ro

aon gu'a huana ba'iyé. Yequécua'ga a'ta jo'chare
uncuni giebeyé. 22Ja'nca yo'ojén, ai gu'aye yo'oyé
mésacua. Cristo bain jubéte ro gu'aye ro'tajén, aon
beocuani ro sa'nti giiesején, ro mésacua huanorfie
se'gare ro'tajén, Cristo aonre gu'aye aifié. Mésacua
hué'efiare ba'ijén, mésacua aonre anni, mésacua
gonore uncuni, janrébi Cristo bain ba'iruna
Né'cani, bacua naconi Cristo aonre te'e ainjé'én.
Mésacuabi ja'nca gu'aye yo'ojénna, mésacuani ai
béingué cayeé yé'e.

La Cena del Sefior

23Yureca, mai Ejaguébi yé'éni quéaguéna, yé'é'ga
gliina'ru mésacuani quéani achohué. Mai Ejagué
Jesus insini senjorén ti'anguéna, ja'an fiami bagué
yua bagué bainre fié'coni, bagué aonre huo'huebi.
24 Ba jo'jo aonbéte jé'yeni, bagué bainni cabi:
“Mésacua coni ainjé'én. Yé'é gamihué'é. Junni
tonguéna, mésacua jucha senjose'e’é.  Yé'ére
ro'tajén, jo'caye beoye gilina'ru ainjén ba'ijé'én”
cabi. 25Ja'mrébi, bacua aonre anni téjini, Jesus
yua ba uncu rorohuéte inni, giiina'ru yo'obi.
Janca yo'oni, bagué bainni cabi: “Mésacua coni
uncujé'én. Yé'é zie meoni tonse'e'é. Bainni
mame cocare jianoni jo'caza cagué, bain jucha
zemosi'cuare téani re’huani bayé yé'é. Mésacua
yua yé'ére ro'tajén, jo'caye beoye giiina'ru uncujén
ba'ijé'én” cabi Jesucristo. 26 Ja'nca cani jo'caguéna,
mésacua yua sa'fiefia te'e ba'ijén, ba aonre giiina'ru
ainjén, ba gonore giina'ru uncujén ba'ijé'én. Mai
Fjagué in rairén ti'afie téca ja'nca yo'ojén, mai
Ejagué junni tonse'ere si'a bainni masi giiesején
ba'ijé'én.

Como se debe tomar la Cena del Sefior

27 Mai Ejaguébi ja'nca cani jo'caguéna, bagué
aon, bagué gono, ja'anre gu'aye ro'taye beoye
ainjén ba'ijé'én. Gu'aye aintoca, mai Ejagué junni
tonse'e, bagué gamnihué, bagué zie, ja'anre'ga
gu'aye ro'tayé. Gu'aye ro'tajénna, Riusubi bénni
senjoja'gué'bi. 28 Ja'nca séani, mésacuabi Cristo
bain naconi bagué aonre te'e aifie ro'tato, ru'ru
mésacua ba'iye, mésacua recoyo ro'taye si'ayete
ro'tani, si'si beoye banica, Cristo aonre te'e ainjén,
Cristo gonore te'e uncujén, baguéni te'e bojojén
ba'ijé'én. 29 Si'si banica, Cristo bain naconi anni
uncuma'ijé'én. Ja'nca aintoca, Riusubi bagué
béifiete €fioja'gué'bi. 30 Ja'nca éfioja'guébi mésacua
jubé ba'icua yequécuana pa'mpo raure yuara
jo'cabi. Yequécuani béingué yo'oguéna, yua junni
hueséhué. 31Ja'nca séani, mai ba'iye, mai recoyo
ro'taye si'ayete ro'tani, si'si ba'iyete te'e ruifie
masifiu. Ja'nca masitoca, mai Ejagué aonre te'e
ainjén baguéni bojoyé. Maini béinma'iji. 32 Maibi
te'e ruifie ro'tama'itoca, mai Ejaguébi mai ba'iyete
éfani, YE'é ba'iyeru te'e ba'ijé'én cagué, maini
si'nseji. Si'nsema'itoca, maibi ye'yema'ijén, gu'a
bain naconi bénni senjosi'cua ba'ija'cua'é.

33 Yureca, yé'é bain sanhué, mésacuabi Cristo
aonre ainjén MNé'cato, si'a jubébi fé'caye téca
éjojén, si'a jubébi te'e ainjé'én. 34 Aon gu'aye
beoye ba'ifiu cajén, mésacua hué'efiana ru'ru guéta
aonre ainjé'én. Ro guéta aonre ro'tacuabi fié'ca
raitoca, ro si'si ro'tajénna, Riusu si'nseye se'ga
ba'iji mésacuare. Yureca, mésacua yeque cocare
senjénna, yé'ébi mésacuana ti'anni, yihuo cocare

caja'gué'e.

12

Los dones espirituales

1 Yureca, yé'é bain sanhué, mésacuani coca
quéaguéna, achajé'én. Riusu Espiritubi ta'yejeiye
conguéna, Cristo bainbi tin yo'o conjén, ta'yejeiye
yo'oye poreye.

2 Mésacua ja'anré ba'ise'e, gu'a bain ba'ijén
ba'ise'ere ro'tajé'én. Ja'nca ba'ijén, zupai huatibi
coquegué éfoguéna, ro huacha riusufia bainre
cofie porema'’i riusufia, ja'an riusufiana ro meésacua
yése'e'ru cu'e ganojén ba'nhué. 3Ja'an ba'ise'ere
ro'tani, én coca yihuoguéna, mésacua achani
masijé'én. Riusu Espiritu bacuabi coca cajén,
“Jesusbi gu'agué'bi” gare caye beoye ba'iyé.
Riusu Espiritu beocua'ga coca cajén, “Jesusbi
yé'é ta'yejeiye Ejagué'bi ba'iji” ja'anre caye gare
porema'ifié.

4 Yureca, Riusu Espmtubl ta'yejeiye congue
Cristo bain jubé ba'icua, ga bamgue yua tin yo'o
cofie porecuare re ‘huani jo'caji. Si'a bainbi tin
yo'o cofie porejénna, Espiritu se'gabi si'acuani
jancarehuanijo'caji. 5Ja'nca re’huanijo'caguéna,
si'a bainbi Espiritu re'huase'eru saTiefia tin
conjén ba'iyé. Janca ba'ijén, si'acuabi gafa
Fjaguéni yo'o cofié. 6 Si'a bainbi mai Ejagué
yo'ore ta' ye]e1ye yo'0jén, tin conjénna, mai Ejagué
se gab1 mai si'acuani yo'o yo'o giieseji. 7 Ja'nca
yo'o glesegué, Yé'é bainreba ba'i jubébi qué'ré
]eja recoyo re’huani, qué'ré re'ojeijja’bé cagué
si'acuana bagué Espiritute insini, ga baingué yo'o



1 CORINTIOS 12:8 xlv 1 CORINTIOS 12:13

cofie poreguéte re’huaji. 8 Espiritubi ta'yejeiye
conguéna, yequébi Riusu yahue masiyete masini,
bainni quéani achoye poreji. Espiritubi giina'ru
conguéna, yequebi Riusu ta'yejeiye ba'iyete
masini, bainni quéani achoye poreji. 9 ]a'an
Espiritubi gliina'ru conguena yequeébi Riusu yo'oye
poreyete te'e ruifiereba si'a recoyo ro'taye poreji.
Yequébi bain raure huachoye poreji. 10 Yequébi
Riusu ta'yejeiye yo'o yo'oye poreji. Yequébi Riusu
cocare masiye quéaguéna, bainbi Riusu mame
re'huayete qué'ré te'e ruifie masiyé. Yequébi si'a
bain ta'yejeiye poreyete éfani, huati coquegué
conse'e banica, o Riusu Espiritu re'oye conse'e
banica, ja'anre masiye poreyé. Espiritubi ca
gleseguéna, yequébi tin coca caye poreji. Yequébi
ba tin coca case'ere masini quéaye poreji. 11Ja'nca
ta'yejeiye yo'oye porejénna, Riusu Espiritu se'gabi
ga bainguéni ta'yejeiye conni, bagué yéye'ru ga
bainguéni ta'yejeiye yo'o glieseji.

Todos pertenecemos a un solo cuerpo

12 Ga bainguébi tin yo'ore ta'yejeiye yo'oguéna,
si'a jubé Cristo bainbi te'e conjén, te'e zi'nzini
ba'iyé. Mai ga'nihuéte éfiani, ja'anre masijé'én.
Maibi fiaco, ganjo, énté sara, méofioa, ja'anre ai
ba'iye bajén, ba ba'iyebi tin yo'o yo'ojén, si'a
ga'nihuéna zi'inse'e ba'iguéna, te'e ga'nihuéte bayé
mai. Cristo bain jubé'ga gliina'ru te'e zi'inni ba'iyé
mai. 13 Mai ja'anré ba'ise'ere cato, yequécuabi
judio bain baé'é. Yequécuabi judio bain jubé
ba'ima'icua baé'é. Yequécuabi yo'o yo'oye ze-
mosi'cua baé'é. Yequécuabi mai yése'e'ru yo'o
yo'ojén baé'é. Ja'nca ba'ijén, Cristoni si'a recoyo

ro'tajén, bautiza guesejénna, Riusu Espiritubi mai
recoyona gaje meni babi. Gaje meni baguéna,
maibi saTiefia recoyo te'e zi'inni, te'e jubé ba'ijén,
bain huajé oco uncuye'ru te'e Espiritu huanofiete
coni bayé mai.

14 Ja'nca séani, mésacua yua saTiefla te'e
jubé ziinni ba'ijén, ga bainguébi tin yo'ore
ta' ye]elye yo'oye poregué, yua mésacua gaje bain
yo'oye poreyete €a €fani, gliina'ru yo 'oye poreye
ro'tama'ijé'én. Mésacua ta'yejeiye yo' oye poreyete
ro'tajén, ja'an yo'ore ta'yejeiye yo'oye ro'tajén,
bain jubé ba'icuare conjén bojojén ba'ije'én. Mai
gamihué ba'iyete ro'tajé'én. Naco, ganjo, énté
sara, guéon, ja'anre ai bajénna, te'e ga'nihuéna
zi'inse'e ba'iji. Ga baingué'ga Cristo bain jubéna
te'e zi'inni ba'iyé mai. 15 Guéon se'gabi béin coca
catoca, “Yé'é yua énté sara ba'ima'igué séani,
bain ga'nihuéna zi'inma'ifié” catoca, ga'nihuéte
jo'caye gare porema'iji. 16 Ganjoro se'gabi béin
coca catoca, “Yé'é yua flacoga ba'ima'igué séani,
bain ga'nihuéna zi'inma'iiié” catoca, ga'nihuéte
jo'caye gare porema'iji. 17 Si'a ga'nihué yua facoga
se'ga ba'itoca, ¢queaca achaye poregué'ne? Si'a
ga'nihué yua ganjoro se'ga ba'itoca, ¢queaca yi'eye
poregué'ne? 18 Riusu se'gabi bain ga'nihuéte
re'huani jo'cagué, fiaco, ganjo, énté sara, guéon, ga
ba'iyete re’huani, bagué yése'e'ru bain ga'nihuéna
zi'in glieseni jo'cabi. 19 Te'e ba'iye se'gare re’huani
jo'catoca, si'a ganihué gare beogué ba'ire'abi.
20 JTa'nca ai ba'iye re'huasi'québi te'e ganihuéna
zi'in gueseni jo'cabi Riusu. Gtina'ru ai ba'i jubé
bainbi tin yo'o yo'oye porecuata'an, si'a jubébi

Cristona te'e zi'inni ba'iyé mai.

21 Mai gaje bainbi tin yo'o yo'oye porejénna,
mésacuabi bacua yo'je poreyete gare éfiama'ifie
beoye ba'ijé'én. Nacoga se'gabi énté sarana béifie
catoca, “Meé'é yo'o cofiete yéma'ifié yé'e” catoca,
ai huacha cagué ba'ire’'abi.  Sinjobé se'gabi
guéoflana béifie catoca, “Mésacua y0'0 CoOfiete
yéma'ifié yé'é” catoca, ai huacha cagué ba'ire'abi.
22 Baré. Yo'je porecuabi ta'yejeiye ba'iye
éfloma'icuata'an, qué'ré yeési'cua ba'iye re'’huani
jo'cabi Riusu. 23 Mai ga'nihué zi'inse'e ba'iyete
éfato, Yequéruanre yahueye bafiu cajén, canbi
ta'piyé mai. Ta'pima’itoca, gu'aye éfoji ro'tayé
mai. Yequéruanca re'oruan'é cajén, 24 canbi ta'piye
ro'tama'ifié. Ja'nca ro'tacuata'an, Riusubi bagué
zi'inni, mai ga'nihuéna jo'case'ere éfiani, janca
ro'tama'iji. Maibi yahueni ta'pitoca, Riusubi
cagué, Qué'ré yo'je bha'iru case'eta'an, qué'ré
ta'yejeiye ba'iru'é cayé yé'é caji. Janca caguébi
Cristo bain jubéte éfani, qué'ré yo'je ba'igué
casi'qué ba'itoca, qué'ré ta'yejeiye ba'iguéte énaji
Riusu. 25 Ja'nca éfaguébi bain jubé ba'icua sa'fiefia
je'o cayete yéma'iji. Si'acuabi sa'fiefia te'e éfajén,
sa'fiefia te'e conjén ba'ijé'én caji Riusu. 26 Mai
ga'nihuéte ro'tato, te'e ja'si nesiru ba'itoca, si'a
ga'nihuébi ja'siji. Glina'ru, te'e baingué se'gabi ai
yo'ogué ba'itoca, si'a jubé bainbi bagué naconi ai
y0'0jén, baguéni te'e conjé'én. Yequébi ta'yejeiye
éfiogué ba'itoca, si'a jubé bainbi bagué naconi te'e
bojojén ba'ijé'én.

27 Yureca, meésacua si'a jubé yua Cristo jubé
ba'ijén, ga bainguébi Cristoni bajén, baguéni te'e

zi'inni ba'iyé mésacua. 28 Ja'nca zi'inni ba'ijénna,
Riusubi bagué bainreba jubéte re’huani, ru'ru
bagué cuencueni raosi'‘cua qué'ré ta'yejeiye
ba'icuare re'huani jo'cabi. Ja'nrébi, bagué coca
masini qu'éacaicuare re'huabi. ]a'nrébi bainni
yihuoni ye'yocua, ja'nrébi, ta'yejeiye yo'o yo'oye
porecua, janrébi rau huachocua, janrébi bain
carayete concua, janrébi bain jubé éjacua, ja'nrébi
tin coca caye porecua, si'acua tin yo'o yo'oye
porecuare re'huani jo'cabi Riusu. 29 Te'e yo'o
yo'oye porecuare gare re'huamaji'i. Si'acuare
bagué qué'ré ta'yejeiye yo'o yo'oye porecuare
cuencueni raomaji'i. Si'acuare bagué coca
masini quéacaicuare re’huamaji'i. Si'acuabi bainni
ye'yoma'ifié. Si'acuabi Riusu ta'yejeiye yo'o yo'oye
porema'ifié. 30 Si'acuabi bain raure huachoye
porema'ifié. Si'acuabi tin coca caye porema'ifié.
Si'acuabi ba tin coca case'ere masini quéaye
porema'ifié. 31 Ja'nca porema'icuata'an, mésacua
yua si'a jéja yo'ojén, Cristo bain jubéte ta'yejeiye
cofle, ja'anre ro'tajén yo'ojén ba'ijé'én. Janca
ba'ijénna, yé'ébi yequé ma'a, qué'ré ta'yejeiye ba'i
ma'are meésacuani yurera yihuogué, mésacuani
masi glesey€ yé'é.

13
Elamor
1 Bainni taye]elye ai yeJen bal]e én cague,

ja'an ma'are mésacuani masi glesegué, mésacuani
yihuoyé yé'é. Bain coca, Riusu anje sanhué
coca, ja'an tin coca qué'ré ta'yejeiye caye
poreguébi bainni ta'yejeiye yéma'itoca, ro guéna
macana huaiye'ru, ro hui'ya achoye tin coca

cagué ba'iyé yé'é. 2 Ja'nrébi, Riusu cocare
ta'yejeiye masini quéaye poregué, si'a Riusu
yahue masiyete ta'yejeiye masiye poregué,
Riusu yo'oye poreyete te'e ruifiereba si'a recoyo
ro'tani jai cubéanre quéfiofie'ru ta'yejeiye yo'oye
poregué, ja'an poreguéreba poreguébi bainni
ta'yejeiye yéma'itoca, ro yo'oyé yé'é. 3 Yé'é bonse
si'ayete carajén ba'icuani ro huo'hueni insigué,
Riusu yo'ore conza cagué, yé'é ga'nihuére'ga €oni
si'a glesegué, ja'an yo'oguébi bainni ta'yejeiye
yéma'itoca, y€'€re re'oye gare beoji.

4 Bainni ta'yejeiye yéjén ba'icuabi gu'aye
yo'ocuani béifie beoye ba'ijén, bainni re'oye
conjén ba'iyé. Yequécua ba'iyete €a éfiafie beoye
ba'iyé. Qué'ré ta'yejeigué'é, gare caye beoye
ba'iyé. > Bacua se'gare'ru huanofie beoye ba'iyé.
Yequécuani hui'ya yo'oma'ifiié. Yé'é se'gabi re'oye
yo'oye poreyé cama'ifié. Yequécuabi gu'aye
yo0'0jénna, béinma'ilié. Yequécua gu'aye yo'ose'ere
ro'tama'ifié. ¢ Gu'aye yo'ose'ere éfani bojoye
beoye baiyé. Re'oye yo'ose’ere €fiani bojoye.
7 Bainni taye]elye y€jén, bacua porema'ifiete
ro'tamajén, que ré ta'yejeicua ruifié cajén, bacua
re 01e1yete jo'caye beoye €fiajén €jojén ba'iye. Ai
yo'ojén ba'ito'ga, jéja recoyo re'huajé'én cajén,
bacuani bojora'ré conjén ba'iyé.

8 En yija re'otobi carajeiguéta'an, bainni
ta'yejeiye yéjén ba'icuabi bainni yéye gare
jo'cama'ifié. Riusu coca masini quéase'eta'an,
bainbi huané yeja'cua'é. Tin coca case'eta'an,
bainbi jé'te cama'ija'cua'é. Bain ta'yejeiye
masise'eta’an, jé'te ro'taye beoye ba'ijja'cua'é.

9 Riusu coca masini quéayete cato, Riusu
masiye'ru ta'yejeiye masiye porema’ifié mai
Riusu quéaye'ru ta'yejeiye quéaye porema'ifié
mai. 10 Ja'nca porema'icuata'an, Riusubi
ta'yejeiye porecuare maire re’huaja'gué'bi. Ja'nca
re’huaguéna, mai yure masini quéayete gare
jo'cani senjoja‘'cua'é.

11 Zin huama ba'iye'ru yurefia ba'iyé mai.
Yé'é zinrén ba'iguébi zin caye'ru coca cagué
banhué. Zin ro'taye'ru ro'tagué banhué. Zin
ta'yejeiye yo'oye ro'taye'ru ro'tagué ba'nhué.
Ja'nrébi, irani téjini, émégué ba'iguébi yé'é zin
ba‘ise'erejo'cani senjohué yé €. 12Yurefiabi, Riusu
masiye'ru ta' ye]elye masija'ma cajén, te'e ruifie
masiye porema'ifié. Si'si €fia re'ahuana éfiafie'ru
ba'iyé mai. Riusu ba'iyete yurefia te'e ruifie
éfafle caraguéta'an, bagué éforén ti'anguéna,
Riusu ba'iyete te'e ruifie masiye poreja'cua'é.
Yurefia, Riusu ba'iyete ta'yejeiye masima'iguébi,
ja'anrén ti'anguéna, bagué ba'iyete te'e ruifierebara
masija'gué'é yé'é. Riusubi yé'ére masigué'ru
glina'ru baguéni te'e ruifie masija'gué'é yé'e.
13Ja'nca ba'iguéna, maibi én re'otore ba'ijén, Riusu
éfoja'Nete jo'caye beoye si'arecoyo ro'tajén bafiuni.
Riusu naconi te'e ba'ija'yete jo'caye beoye éfiajén
&jojén bafiuni. Bainni ta'yejeiye ai yé&jén bafiuni.
Enyija gare carajeija'guéta'an, maibi si'arén ja'nca
yo'ojén ba'ija’cua’é. Si'a yequé yo'o yo'ojén ba'iyete
gare jo'cani senjoja'cua'é. Ja'nrébi, Riusu naconi
gare ju'ifie beoye ba'ijén, maibi qué'ré ta'yejeiye
bainni ai yéreba yéjén ba'ija'cua'é.

14

Elhablar en lenguas

!1Ja'nca ba'ija'cua séani, ru'ru bainni ta'yejeiye
yéye ro'tajén ba'ijé'én.  Ja'nrébi yo'je, Riusu
ESplrltubl ta'yejeiye conguéna, €n re'oto ta'yejeiye
yo'o yo'oye poreyete ro'tajén ba'ijé'én. Riusu coca
masini quéaye poreyete qué'ré senjén ba'ijé'én.
Ja'nca masini quéaye porecuabi Cristo bain jubéte
re'oye yihuojénna, bacuabi qué'ré jéja recofioa
re’huani qué'ré se'e jaijeijén ba'iyé. 2Tin coca caye
porecuaca bainre yihuoma'ifié. Tin coca Séani,
bainbi achama'ifié. Riusu se'gabi achaguéna,
Espiritu yahue masise'ere bojojén cayé. 3 Ja'nca
S€ani, Riusu coca masini quéaye qué'ré senjén
ba'ijé'én. Ja'nca quéajénna, Cristo bain jubébi
achani Cristo ba'iyete qué'ré masini, ai yo'ojén
ba'icuata'an, Cristo cofiete ro'tajén bojoyé. 4 Tin
coca cacuabi Espiritu naconi cajén, bacua se'gabi
qué'ré ta'yejeiye jéja recoyo re 'huayé. Riusu
coca masini quéacuaca si'a Cristo jubé bainni
yihuojénna, si'a jubébi qué'ré ta'yejeiye jéja recoyo
re'huayé.

5 Yureca, mésacua si'acuabi tin coca caye
poreyete sentoca, mésacuabi re'oye sefié, cayeé yée'e.
Ja'nca caguéca Riusu coca masini quéaye poreyete
qué'ré senjén ba'ijé'én, cayé. Riusu coca masini
quéacuabi tin coca cacua'ru Cristo bainni qué'ré
re'oye cofé. Tin cocabi Cristo bainni catoca, Cristo
bainbi qué'ré ta'yejeiye jéja recoyo re'huaja'bé
cajén, ba tin coca case'ere masini quéaguéte
cu'ejé'én. 6 Yureca, yé'é bain sanhué, mésacua
achani ye'yejé'én. Yé'é yua meésacuana ye'yogué

saiguébi tin cocabi catoca, mésacuabi ro achajén
nu'ifié. Riusubi yahue masiyete masini quéani
yihuotoca, ja'nrébi mésacuabi achani, qué'ré re'oye
ye'yeye poreye.

7 Tin coca case'ere huesétoca, ro gue gu'a
achose'e se'ga ba'iji. Jurihué, arpa, ja'an
musicabéanre te'e ruifie huaima'itoca, ba
achacuabi ba musicate hueséyé. & Soldado
huana'ga guerra huaiye é&jojénna, trompeta
juiguébi huacha juitoca, soldado huamabi ro
achajén, jubéan fié'cama'ifié. 9 Mésacua'ga giiina'ru
ba'iyé. Meésacuabi tin coca, bain huesé cocare
quéani achotoca, ¢ba achacuabi queaca achani
ye'yeye poreye'ne? Janca quéani achocuabi ro
cajénna, bainbi ro achajén fiu'ifé. 10 Si'a én re'oto
bainbi tin coca cacua ai ba'iye tin cajénna, mésacua
masiyé. Ja'nca tin cajénna, si'a coca achacuabi
bacua coca case'ere masiyé. 11Ja'nca masijénna,
yé'éca ba cocare huesétoca, ba tin coca caguéte ro
achayé yé'é. Bagué'ga yé'éni ro caji. 12 Mésacua'ga
glina'ru ba'iyé. Riusu Espiritu ta'yejeiye cofiete
senjén, Bague ta'yejeiye yo'o yo'oye porecua bafiu
ca]en baiye. Janca baijen, Cristo bain jubéte
qué'ré ta'yejeiye recoyo ro'tacuare re’huayé
meésacua.

13 Ja'nca re'huaye y€jén, tin cocare caye
porecuab1 Riusuni senjén, ba cocare masiye
yé'ére conjé'én. Bainni quéani achoza cajén,
ja'an poreyete senjén ba'ijé'én. 14 Yé'é'ga
Riusuni tin cocabi ujagué, yé'é recoyobi bojogué,
Riusuni yé'é yi'obobi caguéta'an, ba cocare ro
hueségué, yé'é case'ere ro'taye porema'ifié yé'e.
15 Ja'nca porema'iguébi ;yé'é guere yo'ogué'ne?

Riusuni ujato, yé'é tin cocare masini ujazanifé
yé'é. Riusuni gantato, yé'é tin cocare masini
gantazanifié yé'é. Meésacua'ga glina'ru yo'oye
senjén ba'ijé'én. Yequécuabi mésacua ujani
gantayete achani bojoja'bé. 16 Mésacuabi tin coca
cajén, Riusuni ta'yejei coca ujajén, Surupa cajén
bojocuata'an, yequécua tin coca achaye huesécuabi
ti'anjén, mésacua tin cocare ro achajén, mésacuani
ujaye cofie gare porema'ifié. 17 Mésacuabi Riusuni
tin cocabi te'e ruifie ujacuata'an, yequé bainbi ro
achajén, Huesé &éaji cajén que'ré ta'yejeiye recoyo
ro'tacua re’huama'ifié bacua, 18 Mésacua si ‘acuabi
tin coca caye porejénna, yé€'€ca tin cocare qué'ré
ta'yejeiye caye poreyé. Ja'nca poreguébi Riusuni
surupa cagué bojoyé. 19Ja'nca ba'iguéta'an, Cristo
bain jubéna fé'cani, bacuani yihuoni, qué'ré
ta'yejeiye ye'yesi'cuare re'huaye ai yéyé yé'é.
Ja'nca séani, tin cocare ro cani jéhuatoca, gu'aji.
Choa ma'caré se'gare te'e ruifie achoye catoca, ai
re'oye ba'iji.

20 Yureca, yé'¢ bain sanhué, mésacuani
tin coca cayete yihuogué, ro meésacua bojo
huanofiete ro'taye beoye ba'ijé'én, cayé yé'e.
Ja'nca ba'itoca, ro zin hua'na ye'yema'isi'cua'ru
ye'yvema'isi'cua ba'iyé mésacua. Gu'aye yo'oye
se'gare ye'yema'isi'cua ba'ijé'én. Mésacua tin coca
cayete yihuogué, te'e ruifie ro'taye ye'yesi'cua
ba'ijé'én, cayé yé'é. 21 Riusu ira coca toyani
jo'case'ere'ga @€fani, tin coca caye ba'iyete
ye'yejé'én: “Yureca, tin bainre cuencueni, Israel
bainna saoja'gué'é yé'é. Bacuabi tin cocare cani
achojénna, Israel bainbi yé'é cocare achaye gare

glieja'cua'é, cabi mai Ejagué” toyani jo'case'e ba'iji.

22 Ja'nca cani jo'case'e ba'iguéna, Riusubi tin
coca caye ba'lyete maini masi gueseji. Tin coca
cacuabi Riusu cocare quéani achojénna, Cristoni
recoyo ro'taye yéma'icua se'gabi béifié. Si'a recoyo
ro'tacuaca bafié. Riusu cocare masini quéacuabi
quéani achojénna, Cristoni si'a recoyo ro'tacua
se'gabi bojojén achayé. Ro'taye yéma'icuaca bafié.
Riusu cocare masiye porema'ifie. 23 Ja'nca
séani, Cristo bain jubébi fié'cani, si'acuabi tin
cocare catoca, janrébi yequécua Cristoni recoyo
ro'tama'icuabi ti'anni achato, Ro giiebe neni caye,
mésacuare cayé bacua. 24Pero Cristo bainbifié'cani,
si'acuabi Riusu cocare masini quéatoca, yequé
baingué Cristoni recoyo ro'tama'iguébi ti'anni
achato, Riusu cocareba ba'iye yé'ére huanoji
cagué, bagué gu'a ]ucha yo ogue ba'ise'e si'ayete
ro'tani, Riusuni, Ai gu'aye yo'osi'qué'é yé'é cague
25 bagué recoyo yahue ro'tagué ba'ise'e si'ayete
gare jo'cani, Riusu Ejagué ba'iyete te'e ruifie
masini, ja'nrébi Riusuni gugurini umeni, Riusu
yua ta'yejeiyereba Ejagué'bi ba'iji cagué, Riusuni ai
ta'yejeiye yéguébi ba'iji. Ja'nca ba'iguébi mésacua
jubéte cagué, Riusubi mésacua naconi gare te'e
ba'iguéreba ba'iji cagué ba'iji bagué.

Haganlo todo decentementey con orden

26 Yureca, yé'é bain sanhué, mésacuabi fié'cajén,
Riusu cocare quéani achoye yéjén, fiaca quéani
achojén ba'ijé'én. Meésacua jubé ba'icuabi Riusu
Espiritubi conguéna, Riusu cocare masijén,
yequécuabi Riusu ta'yejeiye ba'iyete gantajén
bO]Onu cajén, yequécuabi Riusu coca én cocare
ye'yofiu cajén, yequécuabi Riusubi guénamé toya



1 CORINTIOS 14:27 Iv 1 CORINTIOS 14:33

efloguéna, (uéani achofiu cajén, yequécuabi tin
cocabi Riusu ba'iyete quéafiu cajén, yequécuabi
Ba tin cocare masini quéaye poreye yéquéna
cajén ba'iyé. Ja'nca caye yécuabi ruru Cristo
bain qué'ré ta'yejeiye recoyo ro'taja'yete cu'ején
ba'ijé'én. 27 Ja'nca cu'ején ba'icuabi fiaca yo'ojén
ba'ijé'én. Tin coca cacua banica, samucuabi
caja’bé. Samutecuabi catoca, yequécuabi se'e
cama'ijabé. Tin coca cacuabi te'ena, te'ena
bainni coca cajénna, yequébi ba cocare masini
te'e ruifie quéani achoja'gué. 28 Tin coca masini
quéaguébi beotoca, tin coca cacuabi Riusu bain
jubéni caye beoye ba'ijja’bé. Bacua se'gabi Riusu
se'ga naconi te'e cajén ba'ija’hé. 29 Ja'nrébi, Riusu
coca masini quéacua, samucua o0 samutecuabi
Riusu cocarebare quéani achojénna, yequécuabi
achani, bacua coca te'e ruifie ba'iyete, o huacha
ba'iyete masini caja’bé. 30 Te'egué se'gabi Riusu
cocarebare masini quéani achoguéna, Riusu
Espiritubi bagué masi cocare yequéni masi
glesetoca, ruru quéaguébi cani téjija'gué. Cani
téjiguéna, yequébi bagué cocare quéani achoja'gué.
31 Yureca, mésacuabi Riusu Espiritu coca masi
glesese'ere quéani achoye yéjén, si'acua yua te'ena,
te'ena, bainni quéani achojé'én. Ja'nca quéani
achojénna, si'a bainbi achani, re'oye ye'yeni,
qué'ré ta'yejeiye recoyo ro'tacua ruifié. 32 Riusu
Espiritubi bagué cocare masi giieseguéna, Riusu
bain masini quéacuabi Espiritu yéye'ru yo'0jén, ro
bacua ca €ayete gare jo'cayé. 33 Riusubi ro huesé
8aye beoye yo'oguébi bagué bain jubé coca quéani
achoyete re'oye cuencueye masiji.

Yureca, Cristo bain jubéan, si'aruan ba'icua
yo'oye'ru meésacua'ga €fiere glina'ru YO0'0jén
ba'ijé'én. 34 Cristo bainbi fié'cajénna, romicuabi
nécani masi coca caye yétoca, bacuare énsejé'én.
Riusu ira coca cani jo'case'ere éfani, guina'ru
y0'0jén ba'ijé'én. Bacua énjébi guanseguéna,
baguéni te'e ruifie achani yo'oye ba'ijén, Cristo
bain jubéni masi coca caye beoye ba'iyé.
35 Yequécua casi cocare huesétoca, bacua hué'ena
ti'anni bacua énjéni senni achaja’bé. Cristo bain
Né'casi'cuani senni achama'ijabé.  Romicuabi
nécani Cristo bain fié'casi'cuani catoca, ai huacha
yo'oyeé.

36 Meésacuabi yequécua Cristo bain jubéan
yo oye Tu gmna ru yo 'oye yéma'itoca, Mmeésacuani
éfama'ija'gué'é yee Mésacuabi ca]en Riusu
cocarebare masicua ganacuae yéquéna cajénna,
mésacuani ai béifie cayé yé'é. 37 Mésacua Riusu
Espiritu cocare masini quéacua ba'iye, ja'anre
ro'tajén, yé'é coca yure toyani guanseguéna,
te'e ruifie achani giina'ru yo'ojén ba'ijé'én. Mai
Fjaguébi guanseguéna, mésacuani giiina'ru toyani
guansehué yé'é. 38 Te'e ruifie achani yo'oye
yéma'icua banica, bacuani éfiamajén ba'ijé'én.

39 Yureca, yé'é bain sanhué, mésacuani fiaca yi-
huoni téjiyé yé'é. Riusu cocare masini quéaye
ru'ru senjén ba'ijé'én. Ja'nca ba'icuabi tin coca
caye yécuare énsema'ijé'én. 40 Cristo bainbi fié'cani,
Riusu Espiritubi bagué cocare masi giieseguéna, ba
masicuabi te'ena, te'ena, quéani achojén ba'ijé'én.
Ro huesé éaye beoye yo'ojén ba'ijé'én.

Laresurreccion de Cristo

1 Yureca, yé'é bain sanhué, yé'ébi Cristo co-
carebare mésacuani quéani achogué ba'iguéna,
mésacua ro'tajén ba'ijé'én. Meésacuabi ja'an co-
care achani, si'a recoyo ro'tahué. Ja'nca ro'tani,
yurefia ba coca caye'ru guina'ru y0'0jén, qué'ré
ta'yejeiye ba'icua ruinjén, 2 Riusu ba'i jobona
ti'anja'cuare re'huasi'cua ba'iyé meésacua. Ja'an
cocare qué'ré se'e achajén, gare jo'caye beoye
yo0'0jén ba'ijé'én. Mésacuabi yequéré ba cocare ro
achajén ba'isi'cua ba'itoca, ba coca caye'ru te'e
ruifie yo'oye mésacuare huanoma'iji.

3Ye'e yua ba cocare meésacuani quéani achogue,
yé'é ye'yese'eTu guinareba'ru mésacuani quEam
achoni yihuogué baé'é¢. En coca yua qué'ré
ta'yejeiye ba'l coca'é: Riusu coca toyani
jo'case'e'’ru ba'iguéna, Cristobi mai gu'a jucha
ro'ina giiina'ru junni tonbi. 4Ja'nca junni tonguéna,
bagué bainbi baguéte tanhué. Tanjénna, ja'nrébi
samute ba'l umugusebl go'va raji'l Riusu
coca toyani jo'case'e’ru gilinareba'ru go'ya raji'i
bagué. 5 Ja'nca go'ya rani, ja'nrébi, Pedroni
éfiobi. Ja'anguéni éfoni, janrébi bagué bain
concua si'a jubé docecuani éfiobi. 6Ja'nca éfioni,
janrébi yequécua bagué bainni éfiobi. Efioguéna,
qué'ré quinientos ba'i jubébi te'erute ba'ijén,
baguéni éfiahué. Ja'anre €fasi'cua yequécuabi
yurefia junni tonsi'cua ba'iyé. Yequécua qué'ré
jobo ba'icuabi yuta huajéyé. 7 Ja'nca é€fajénna,
janrébi Cristobi Santiagoni éfiobi. Efioni, ja'nreébi
bagué éja bain cuencuesi'cua si'acuani éfiobi.

8Ja'nrébi, yo'jereba ba'irén ti'anguéna, yé'éni éfiobi.
Yequécuabi yé'ére cajén, Riusu cue'yosi'qué'bi
ba'iji, yé'ére cahué. °Yé'é yua si'a Cristo &ja bain
cuencuesi'cuare éhato, yé'é yua bacua'ru qué'ré
yo'jereba ba'igué'bi ba'iy€, Riusu bain jubéni je'o
basi'qué séani. 10 Ja'nca ba'isi'quéreta'an, Riusubi
yé'éni re'oye €fagué, yé'éni congué, yé'é yure
baiye'ru yé'ére re’huani jo‘cabi Ja'nca re’huani
jo'caguébi ro guaja yo'omajii.  Yé'ére ja’nca
re'huani jo caguena bague EJa bain cuencuesi'cua
yo'o conse'eru qué'ré si'a jéja Riusuni yo'o
congué ba'iyé yé'é. Janca ba'iguébi ro yé'é
se'gabi yo'omaé'é. Riusubi yé'éni re'oye éfani,
yé'éni conguéna, janca si'a jéja baguéni yo'o
cofle poregué ba'iyé yé'é. 11 Ja'nca séani, Cristo
cocarebare achani si'a recoyo ro'tahué mésacua.
Yé'ébi quéani achoguéna, yequécua Riusu éja
bain cuencuesi'cuabi quéani achojén, te'e quéani
achohué bacua. Queéani achojénna, mésacuabi
achani si'a recoyo ro'tahué.

Laresurreccion de los muertos

127a'an cocare quéani achojénna, sguere caye'ne?
En coca: Cristobi junni tonsi'québi go'ya raji'i, cani
achojénsi'ajubé Riusu bainbi cayé. Ja'nca cajénna,
mésacua jubé ba'icua yequécuabi cajén, Junni
huesési'cuabi gare go'ya raiye beoye ba'iyé cajén,
ai huachareba cayé bacua. 13 Mésacuabi te'e ruifie
cajén ba'itoca, yéquénabi Cristo go'ya raise'ere
quéajén, ro coquején ba'ire'ahué. 14 Cristobi
go'va raima'isi'qué ba'itoca, Riusu cocareba
si'aye ro coquején ro quéani achojén ba'ire'ahué.
Meésacua'ga achajén, si'a recoyo ro'tajén, ro guaja

yo'ojén ba'ire'ahué. 15 Yéquénabi bagué cocare
quéani achojén, Cristobi go'yaraji'icajén, te'e ruifie
cayé cajén, ro coquején ba'ire'ahué. 16 Bain junni
huesési'cuabi go'ya raiye beoye ba'itoca, Cristobi
go'yaraisi'qué ba'ima'ire'abi. 17Ja'nca ba'ima'igué
ba'itoca, mésacuabi baguéni si'a recoyo ro'tajén, ro
y0'0jén ba'ire'ahué. Mésacua gu'a jucha yo'ojén
ba'ise'e gare jo'cani senjoma'ise'e ba'ire'ahué.
18 Jesucristoni si'a recoyo ro'tani, ja'nrébi junni
hueséni, gare carajeisi'cua ba'ire'ahué. Ba toarona
gare sani huesési'cua ba'ire'ahué. 19 Mésacuabi
cajén, Cristoni recoyo ro'tacuabi yure ba'l
umugusefia se'ga Riusu insiyete coye poreyé
cajén, mésacuabi te'e ruifie cajén ba'itoca, mai jubé
Cristo bainbi si'a én yija bain'ru qué'ré gu'ajani
senjosi'cua ba'ire'ahué.

20Ja'nca ba'iyeta'an, mésacuabi ro huacha cajén
ba‘iyé Cristobi junni tonsi' queb1 gare go 'ya
raisi'qué ba1]1 Bagué yua ruru go'ya rani,
janrébi si'a bagué bain junni huesési'cuabi bagué
go'ya raise'e'’ru guina'ru go'ya raijén ba'ija'‘cua'é.
21-22 Adan ba'ise'ere ro'tani ye'yejé'én. Riusu
guanseni jo'case'e'ru te'e ruifie yo'oma'isi'québi
junni hueséguéna, si'a bain yo'je raicuabi gliina'ru
junni hueséye bahué. Cristoca Riusu guanseni
jo'case'e’ru te'e ruifie yo'osi'québi yua junni tonni
go'ya raji'i. Ja'nca séani, si'a bain Cristoni si'a
recoyo ro'tajén ba'icua, ja’ancuabi junni hueséni,
gare go 'ya rani, si'arén ba'ija'cua’é. 23 Jancareba
go'ya raijén ba'l 1]a cua'’é. Riusu cuencuese'e’ru
gliina'ru ba'ijja'cua’é. Cristobi ru'ru go'ya ra]11
Ja'nrébiyo'je, maireinrai umuguse ti'anguéna, si'a
bagué bain, baguéni si'a recoyo ro'tajén ba'icuabi

glina'ru go'yva rani, bagué naconi si'arén te'e
ba'ijén ba'ija'cua'é. 24 Ja'nrébi, yo'jereba ba'irén,
bagué cuencuese'e si'aye yo'oni té€jini, Cristo yua
bagué Taita Riusuni quéaja'gué'bi: “Taita, zupai
huatini gare fiu'fiujei guesesi'québi Mé'é ta'yejeiye
ba'ire'otore me'énajo'caye yé'e. Janca jo'caguéna,
si'aye coni ba]e én” quéaja'gué'bi ]esucrlsto ]a nca
quéaja'guéta'an, bagué cuencuese'ere yuta yo'oye
caraji. Ru'ru, baguére je'o bacua si'acuare huesoni
si'aja'gué'bi. Bacuabi yuta cue'yoni ta'yejeiye
guanse]enna bainbi Jaé'é cajén, bacua ta'yejeiye
€jacuare'ru  €flajén, bacuani sehuojén ba'iye.
25 Ja'nca ba'ijénna, Cristore je'o bacua si'acuani
gare huesoni si'aye téca, Cristobi si'aye guansegué
ba'ijja'gué'bi. 26 Ja'nca huesoni si'ani, ja'nrébi
yo'je, zupai huatini gare huesoni si'aja'gué'bi.
Ba huati yua bainni junni huesé giieseguébi gare
huesoni si'asi'qué ba'ija'guéna, bainbi gare se'e
junni hueséye beoye ba'ija'cua’é. 27 Riusu coca
toyani jo'case'ere é€fato, faca caji: “Cristobi
si'ayereba guanse Ejagué ba'ija'gué'bi” Jamca
caguéta'an, Taita Riusuni guansema'ija'gué'bi,
Riusu yua Cristoni guanse guiesegué Séani.
28 Ja'nca toyani jo'case'e ba'iguéna, Riusu Zin
Jesucristobi si'ayereba guanse Ejagué ba'ijja'gué
ba'ini, ja'nrébi bagué Taita Riusuna bonéni
ca]a 'gué'bi: “Taita, mé'ébi yé'ére si'ayereba guanse
EJaguere re huaguena si ayerebare meé'é guéon
na'mina jo'cayé yé'é. Yeé'ére'ga bani guansegué
ba'ijé'én” caja'gué'bi. Janca caguéna, si'a re'oto
bainbi Riusuni éfiani, Bagué se'gabi si'ayereba
ta'yejeiyereba Ejagué'bi ba'iji cajén ba'ija'cua'é.

29 Yureca, bain junni huesési'cuabi gare go'ya
raiye beoye ba'itoca, Cristo bainbi ro huesé éaye
y0'0jén ba'ire’ahué. Yé'é bain junni huesési'cuani
se'e €fajaza cajén, bautiza gliesején, ro huesé €aye
yo'ojén ba'ire'ahué. 30 Yéquéna ga Cristoni yo'o
conjén, jo'caye beoye ai yo'ojén, yequere junni
hueséyena fafiani tonjén, Cristoni yo'o conjén,
ro huesé éaye yo'ojén ba'ire'ahué. 31 Mésacuani
al yéreba yégué ba'lyé yé'é. Mésacua naconi
Cristoni te'e zi'inguébi mésacuani ai yégué, yé'é je'o
bacua yé'ére huani senjofiete gare ro'tama'iguébi
mésacuani congué ba'iyé y'é €. 32 Enjo'on, Efeso
hué'e jobore ba'iguébi yé'é je'o bacuani ai huaji
yaye €flaguéna, airu hua'i hua'na yé'ére coca neni
huani senjofie'ru ba'iyé bacua. Ja'nca ba'ijénna,
bainbi go'ya raiye beoye ba'itoca, ro huesé éaye
yo'o congué ba'ire'ahué yé'é. Ira bain coca
cani jo'case'eru gliina'ru yo'ogué ba'ire'ahué mai:
“Miato junni hueséja'cua séani, yure umuguse
aon anni, jo'cha uncuni, sa'fiefia bojojén bafiuni”
cani jo'cajénna, guina'ru yo'ojén ba'ire'ahué mai.
33Ja'nca yihuojén yo'ocuata'an, mésacuabi achaye
beoye ba'ijén, ro coque glesema'ijé'én. Mésacuabi
gu'a bain naconi te'e ganijén ba'itoca, mésacuabi
re'oye yo'oyete jo'cani, gu'ajeijén, Nafiani tofié.
34 Ja'nca séani, mésacua yua te'e ruifle €fajén
ro'tajén ba'ijé'én. Mésacua gu'aye yo'0jén ba'iyete
gare jo'cani, re'oye yo'ojén ba'ijé'én. Mésacua jubé
ba'icua yequécuabi Riusuni gare hueséjén, gu'aye
yo0'0jénna, ¢mésacua guere yo'ojén bacuani cuen-
cueni etoni saoma'ifie'ne? Mésacua yua huaji yéjén
ba'ire'ahué.



1 CORINTIOS 15:35 Ixii 1 CORINTIOS 15:44

Como resucitaran los muertos
35 Yureca, yequécuabi senni achajén, “¢Junni

huesési'cua queaca go'ya raiye'ne? ¢Queaca
éfiofie'ne?” ja'an cocare cajén, 36 ro huesé
8aye ro'tajén, ja'anre senni achayé. Aito. Tin
ga'nihuéanre bajén go'ya raija'cua’é. Aonra'caréan
yijana tanse'ere éfani ye'yejé'én. Aon sahuabi
ticuto, ru'ru aonra'carébi ju'inji. 37 Ju'inguéna,
ba aon ticu'ga tinreba éfoji. Aonra'caré'ru gare
ba'ima'iji. Ro trigora'caré ba'igué, o yequéra'caré,
ja'an se'ga ba'iji. 38 Ja'nca ba'iguébi, Riusu
cuencueni jo'case'eru ba'iye gue sahuabi ticuni
iraji. Tinra'caré ba'itoca, tin sahuabi ticuni iraji.
39 Huajé gani hua'na'ga Riusu re'huani jo'casi
hua'na yua tin éfiocua ba'iyé. Bain hua'na, airu
hua'i hua'na, ca hua'i hua'na, ziaya hua'i hua'na,
si'a huana yua tin éfiocua ba'iyé. 40 Ja'nrébi,
guénamé re'otona éhato, Riusu re’huani jo'casi
ma'caréanbi re'oye é€fogué, tin éfogué ba'iji.
41 Enségué, faflagué, ma'choco hua'i, ja'anbi tin
go'sijeiye ba'iye, ga ma'choco ba'iye yua tin
go'sijeiye ba'iji.

42 Ja'nca ba'iguéna, bain ju'insi'cua go'ya raiye
ba'ija'yete ye'yejé'én. Bacua ru'ru ba'i ganihué'ru
tin ga'nihué bayé. Bacua ru'ru ba'isi ga'nihuébi
junni hueségué ba'iguéta'an, bacua go'ya rairén
ti'anguéna, tin ga'nihué bacuabi gare ju'ifie beoye
ba'ija'cua'é. ¥3Ru'ru ba'i ga'nihué, carajei ganihué
ba'iguéna, go'yaraisi gamnihué aireba re'o ga'nihué
ba'jji. Ru'ru ba'l ga'nihué ro panpo éaguéna,
go'yaraisi ga'nihué ai ta'yejeiyereba ba'i ga'nihué
ba'ijja'gué'bi. 44 Ro én yija ga'nihuébi si'aguéna,
Riusu ba'i re'oto ga'nihué tin ganihuére baja'cua'é

mai. Ja'an ga'nihuére bajén, Riusu naconi si'arén
ba'ijén, gare carajeiye beoye ba'ija'cua'é mai.
45 Riusu coca toyani jo'case'ere éfani, Addn
ba'ise'ere masijé'én: “Ru'rureba raisi'‘qué yua
bain ga'nihuéte baguébi huajégué nécabi.” Ja'nca
toyanijo'case'e ba'iguéna, Jesucristobi jé'te raigué,
ai ta'yejeiyereba Ejagué, bain recoyo huajé giiese
Ejagué baji'i. 46Ja'nca ba'iguébi ru'rureba raimaji'i.
Bain ga'nihué baguébi ru'ru raiguéna, bain recoyo
huajé giieseguébi yo'je raji'i. 47 Ru'rureba raisi'qué
ya'obi re'huasi'québi carajeija'gué se'ga baji'l
Yo'je raisi'quéca Riusu ba'i jobobi raisi'québi gare
carajeiye beoye ba'iji. 4849 Ja'nca ba'iguéna, maibi
yureca én yijare ba'ijén, mai ga'nihué yua Adan
ga'nihuére'ru bajén, ya'obi re'huasi'cua ba'iyé.
Janca ba'icuata'an, maibi Riusu ba'i re'otona
ti'anni ba'ijén, tin ganihuéte baja'cua'é. Jesucristo
go'yaraisi ga'nihuére'ru baja'cua'é mai.

50 Ja'nca ba'ijénna, yé'é bain sanhué, mésacuani
yihuoreba yihuoyé yé'é. Riusu ba'i re'otona
ti'anto, ro ényija ga'nihué gare beocua ba'ija'cua'é.
Ja'an ga'nihué carajeija’gué séani, ja'an ganihué
naconi Riusu ba'i jobo, si'arén ba'i jobona
ti'afie gare porema'ifié. 51 Yé'é yua mésacuani
yihuogué, mésacuani flaca yahue quéayé yé'é.
Mai hua'na si'a jubébi junni hueséma'ifié. Mai
jubé ba'icua yequécuabi huajé méni, Riusuna
saija'cua'é. Ja'nca ba'ijénna, Riusubi mai si'acuani
mai ga'nihuéte mame re'huaja'gué'bi. 52 Te'e
jéana mame re'’huagué ba'ija'gué'bi. Mai facoga
ma'nifie'ru qué'ré te'e jéana janca yo'ogué, coneta
juiye qué'ré yo'jereba jui glesegué, ba mame

re’huayete masi gueseji. Janca jui gueseguébi
bagué bainreba junni huesési'cuani go'ya raiye
choija'gué'bi. Janca choigué, mai hua'na si'acua,
junni huesési'cua 0 huajéjén ba'icua, si'acuani tin
ga'nihué bacuare maire mame re'huaja'gué'bi.
53 Ja'nca mame re’huaguéna, mai yure ba'i
ga'nihué jéja beo ganihué gare carajeise'e
ba'jja'cua’é. Ba'ijén, tin ga'nihué gare carajeiye
beoye ba'l ga'nihuéte coni baja'cua'é mai.
Jamnca ba'icuabi gare se'e junni hueséye beoye
ba'ijja'cua’é mai. >4 Ja'nca mame re'huasi'cua
ba'ijénna, Riusu coca toyani jo'case'e'ru giina'ru
ba'ijja'gué'bi: “Riusubi yua zupai huatini fiu'fiu
gleseni si'aja'gué'bi. Janca yo'oguéna, bagué
bainbi gare se'e ju'ifie beoye ba'ija'cua'é. 55 Zupai
huati fu'fiyjeisi'qué ba'iguéna, maibi gare se'e
ju'ifie beoye ba'ija'cua'é. Jai buni hua'gué totayo
rutase'e ba'igué'ru ba'iji. =~ Maini ja'si yo'oye
gare porema'iji.” Ja'nca caji Riusu coca toyani
jo'case'e. 56Ja'an totayote cato, bain gu'a jucha
yo'0jén ba'iyete caji. Bain huamabi Riusu coca
toyani jo'case'eru glina'ru yo'oye porema'icua
séani, bacuabi gu'a juchare bayé. Riusu coca
toyani jo'case'eru glina'ru yo'oza cacuata'an,
bain huanabi yo'oye porema‘icuabi Riusu bénni
senjoja'fiete ja'ansi'cua jéaye gare porema'icua
ba'iyé. 57 Ja'nca yo'oye porema'icuata‘'an, mai
Ejagué Jesucristoni si'a recoyo ro'tacua ja'ancuabi
Riusu bénni senjoja'fiete jéaye ba'iyé. Jéaye ba'ijén,
si'arén huajé hua'na ba'ijén ba'ija'cua'é mai.

58 Ja'nca séani, yé'é bain sanhué, jéja recoyo
bacua ba'ijé'én. Si'a coca bain tin yihuoni

ye'yoyete ro'taye beoye ba'ijé'én. Riusu yihuoni
ye'yoye se gare ro ta]en ba'ijé'én. Riusu in
rairén ti'anjafiete jo'caye beoye éfiajén &jojén
ba'ijé'én. Maire in raija'guébi maini tin ganihué
mame re'huani, maini bagué ba'i jobona béa
gleseja'gué'bi. Janca séani, mésacuabi ja'an
ba'ija'yete éfiajén &jojén, si'a mai Ejagué yo'o cayete
si'a jéja qué'ré re'oye yo'ojén ba'ijé'én. Riusu
yo'o cayete yo0'0jén banica, gare guaja yo'oye
beoye ba'ija’cua'é. Si'a bagué yo'o guanseguéna, ai
ta'yejeiye ba'iye baguéni yo'oye conjén ba'iyé mai.

16

La colecta para los hermanos

1Yureca, mésacuabi Riusu bain bonse caracua,
Jerusalén hué'e jobo ba'icuare ro'tajén, Curire
huéoni bacuana ro insini saofiu cajénna, mésacuani
flaca yihuogué quéayé yé'é. Riusu bain jubéan
Galacia yija ba'icuani guansese'eru giina'ru
y0'0jé'én mésacua. 2 Si'a semana, Riusu ta'yejeiye
ba'i umuguse ba'iguéna, mésacua curi coni baye,
Riusu insise'e cagué, ja'anre cuencueni, mésacua
insiye poreyeru cancona re'huani, yé'é ti'afie
téca bani €jojé'én. Ja'nca bani €jotoca, mésacua curi
insija'yete ja'ansirén saoye poreja'‘cua'é. Ja'an
curire huéoni re’huama'‘itoca, ye'ébi ti'anguéna,
si'a curire te'e jéana huéoye ai jéjaji. 3 Ja'nca
séani, Mmesacuabi ba curire bojoraTé huéoni
re’huajénna, yé'ébi ti'anni, ba curire mésacua
bain cuencuesi'‘cuana jo'cani, Jerusalenna
saocaija'gué'é. Mésacuabi cajénna, Jerusalén bainni
utire toyani insiguéna, bacuare saocaija'gué'é

yé'é. 4]Ja'an curire insini saojén, yé'ére'ga saoye
yétoca, yé'é'ga mésacua bain saija'cua naconi te'e
saija'gué'é ye'e,

Planes de viaje de Pablo

5 Yureca, mésacuani €éflagué saija'yete cato,
ru'ru Macedonia yijana ganijani, ja'nrébi yo'je,
mésacuani éfiagué saija'gué'é yé'é. 6Ja'nca éfagué
saiguébi porenica mésacua naconi zoe ba'iye
yéyé. Yequéré ocorén carajeiye téca mésacua
naconi ba'ija'gué'é yé'é. Ba'ini, janrébi se'e sai
bi'raguéna, mésacuabi yé'ére bojojén, yé'ére re‘oye
desp1d1e]en saojé'én. 7 Yurera, choa umugusefia
se'ga meésacua naconi ba'iye yéma'igu€bi yurefia
meésacuana €flagué saima'ifé. Queé'ré zoe ba'iye
yéguébi jé'te saiyé, Riusubi énsema'itoca. 8 Yureca,
Efeso hué'e jobore ba'igué, Pentecostés fiesta
umugusefia téca ba'ija'gué'é yé'é. 9 Riusu yo'ore ai
re'oye yo'oye poreguébi yurefia yo'oni téjiza cagué,
énjo'ona béayé. Riusu yo'ore yo'oguéna, ai bainbi
yé'éni je'o bani, yé'ére énse aye y0'0jén ba'iyé.

10 JTa'nca béaguéna, yé'é gajegué Timoteobi
mésacuana ti'antoca, baguéni bojojén, baguéni
re'oye cuirajén ba'ijé'én. Bagué yua yé'é yo'oye'ru
Riusu yo'ore giiina'ru yo'ogué ba'iji. 11 Ja'nca
S€ani, mésacua jubé ba'icuabi baguéni éhama'ifie
éfiotoca, bacuare béifie yihuojé'én.  Meésacua
si'acuabi baguéte re'oye conjén, bagué ganija'fiete
ro'ijén, baguéni bojojén, yé'éna go'yaye baguéte
raojé'én. Bagué, bagué gajecua naconi raiye
&joguébi mésacuani janca raoye sefié yé'e.

12 Mai te'e gajegué Apolos hue'eguéte cato,
baguéni coca cahué yé'é. Mé'é, mé'é gajecua

naconi Corinto bainni éfiagué saijé'én caguéta'an,
mésacuani €flagué saiye yurefia gare poremaji'i.
Riusubi yequé yo'ore guanseguéna, ja'an yo'ore
yo'oye baji. Ja'nca baguébi bagué poreye'ru
mésacuani j€'te éflagué saiyé, cabi bagué.

Saludos finales

13 Yureca, maini je'o bagué Satands hue'eguébi
maini ai gu'aye yo'oye ro'taguéna, mésacua éfiajén
ba'ijé'én. Cristoni qué'ré si'a jéja recoyo ro'tajén,
bagué téani baja'ye cani jo'case'ere gare huané
yeye beoye ba'ijé'én. Qué'ré jéja recoyo re'huajén,
Cristo cofiete ro'tajén, zupai huati saoni senjofie
porecua ba'jjé'én. 14 Si'a mésacua yo'o ma'caréan
yo ‘oto, yequecuam 01]en cofie se gare ro'tajén,
meésacua y0'0 ma'caréanre yo'ojén ba'ijé'én.

15Yureca, yé'é bain sanhué, Estéfanas hue'eguéte
cato, bagué, bagué te'e bain naconi Jesucristoni
si'a recoyo ro'tajén, si'a Acaya yija bain ro'taye'ru
qué'ré ja'anré ro'tajén baé'é. Ja'nca si'a re-
coyo ro'tajén, Cristo bainreba ba'icuani yo'o cofie
se'gare baza cajén,ja'ncajo'caye beoye yo'o conjén
ba'iyé bacua. 16 Ja'nca ba'ijén, Estéfanas, yequécua
Jesucristoni yo'o cofie'ru ba'icua, ja'ancuabi yo'o
cajénna, mésacua'ga Jaé'é cajén, bacua caye'ru
gliina'ru yo'o conjén ba'ijé'én. 17 Yureca, Estéfanas,
Fortunato, Acaico, bacuabi yé'éni éfajén raijénna,
al bojogué ba'iyé yé'é. Yé'é yua mésacuani zoe
éflama'iguébi bacuani éfiani bojogué, mésacuani
cu'e éayete se'e oimaé'é yé'é. 18 Bacua yua
mésacuani recoyo bojo gieseye'ru yé'ére'ga ai re-
Coyo bojo guesején raé'é. Mésacua yua ja'ancuani,
yequécua glina'ru ba'icuani re'oye éfajén ba'ijé'én.

19 Yureca, Cristo bainreba jubéan Asia yijare
ba'ijén, mésacuani saludaye cahué. Aquila, Prisca,
ba Cristo bainreba jubé, bacua hué'ena fié'cacua,
si'acuabi mésacuani saludajén, mai Ejaguéni te'e
bojojén ba'ijé'én cani, mésacuana saoyé bacua.
20 Jesucristo bainreba ba'icua si'acuabi mésacuani
te'e saludaye cahué. Ja'nca séani, mésacua yua
Jesucristoni te'e recoyo ro'tajén, safiefia su'ncajén
saludajén ba'ijé'én.

21 Yé'é, Pablo hue'eguébi mésacuani utire toy-
agué, yé'é saludayete te'e ruifie toyani saoyeé yé'e.
22 Bain hua'nabi mai Ejaguéni yéye beoye ba'itoca,
Riusu bénni senjosi'cua ba'ijabé. Yureca, mai
Fjagué te'e jéana ti'anja'gué caye.

23 Mai Ejagué Jesucristobi mésacuani re'oye éfiani,
conreba conja'gué cayé. 24 Mésacua si'acuani bo-
]ogue ro'tagué, mesacuani ai yéreba yegue ba'iyé
y€'é cagué, mésacuani coca cani saoyé yé'é. Janca
raé'é. Amén.

